
ക�ോട്ടയം, കിടങ്ങൂർ ഗ്രാമപഞ്ചായത്തിലെ 
കൂടല്ലൂർ സാമൂഹ്യാര�ോഗ്യകേന്ദ്ര

ത്തിലെ പാലിയേറ്റീവ് കെയർ നഴ്സായ ഷീലാറാണി 
2022 നവംബർ 7ന് രാഷ്ട്രപതി ദ്രൗപതി മുർമുവിൽ 
നിന്ന് നഴ്സിങ് രംഗത്തെ പരമ�ോന്നത ബഹുമതിയായ 
ഫ്ലോറൻസ് നൈറ്റിൻഗേൽ അവാർഡ് ഏറ്റുവാങ്ങി.
ഭാരതത്തിലെ പാലിയേറ്റീവ് കെയർ രംഗത്തിന് 
ധാരാളം കുറവുകളുണ്ട്. അവയിൽ ഏറ്റവും പ്രധാ
നമായ ഒന്നാണ് നഴ്സുമാരുടെ അമൂല്യമായ സേവനം 
അംഗീകരിക്കപ്പെടുന്നില്ല എന്നുള്ളത്. ഇതിന് ഒരു 
പ്രധാന കാരണം ഭാഷയാവാം. നഴ്സിംഗ് വിദ്യാ
ഭ്യാസം ഇംഗ്ലീഷിലാണ്. പലപ്പോഴും ഭാഷയിലെ 
വൈദഗ്ധ്യത്തിന്റെ കുറവുക�ൊണ്ട് ഏറ്റവും അനു
താപമുള്ള, വൈദഗ്ധ്യമുള്ള നഴ്സുമാർക്ക് ദേശീയതല
ത്തിൽ ര�ോഗികളുടെ വക്താക്കളാകാൻ കഴിയുന്നില്ല. 
പാലിയേറ്റീവ് കെയറിന്റെ ചുക്കാൻ പിടിക്കാന്‍, 
അതുക�ൊണ്ടുതന്നെയാകണം, ഡ�ോക്ടർമാരെപ്പോ
ലെയ�ോ സന്നദ്ധപ്രവർത്തകരെപ്പോലെയ�ോ മുൻനി
രയിൽ അവരെ കാണാറുമില്ല. ആരുമില്ലെന്നല്ല, തീർ
ച്ചയായും ഉണ്ട്. പ�ൊതുവെ ദൃശ്യവേദ്യമാകുന്ന കാര്യം 
പറഞ്ഞുവെന്ന് മാത്രം. 
ല�ോകത്തിലെ പാലിയേറ്റീവ് കെയർ പ്രസ്ഥാനത്തി
ന്റെ തുടക്കക്കാരിയായ സിസിലി സ�ോൻഡേഴ്‌സ് 
നഴ്സും സ�ോഷ്യൽ വർക്കറും ഒക്കെയായിരുന്നു എന്നു
ള്ളത് നമുക്ക് ഓർക്കാം. പിന്നീട് അവർ മെഡിക്കൽ 
വിദ്യാർത്ഥിയായത്, ഡ�ോക്ടർ ആകണമെന്നുള്ള അദ
മ്യമായ ആഗ്രഹം ക�ൊണ്ടൊന്നുമായിരുന്നില്ല. ഒരു 
തലമൂത്ത ഡ�ോക്ടർ അവരെ ഉപദേശിച്ചു, ''സിസിലി 
പ�ോയി മെഡിസിൻ പഠിക്കൂ. ഒരു ഡ�ോക്ടർ ആകു
ന്നതു വരെ മറ്റു ഡ�ോക്ടർമാർ നിങ്ങൾ പറയുന്നത് ശ്ര

പ�ൊതുവേ പറഞ്ഞാല്‍

ഷീലാറാണിക്ക് 
പരമ�ോന്നത 
ബഹുമതി 

ദ്ധിക്കുകയില്ല'' എന്ന്.
ആല�ോചിക്കേണ്ട കാര്യമാണ്. നഴ്സുമാരുടെ ശബ്ദം 
ആര�ോഗ്യരംഗത്തിൽ ഉറക്കെ കേൾക്കാൻ ആവ
ശ്യമായ വേദികൾ നാം ഒരുക്കിക്കൊടുത്താൽ അവർ
ക്ക് അത്ഭുതങ്ങൾ സൃഷ്ടിക്കാൻ കഴിയും. ശരീരത്തെ 
ശുശ്രൂഷിക്കുന്നതിനിടയിൽ വ്യക്തികൾ തമ്മിലുണ്ടാ
കുന്ന ബന്ധം പലപ്പോഴും ഡ�ോക്ടറും ര�ോഗിയും തമ്മി
ലുണ്ടാകുന്നതിനേക്കാൾ ആഴത്തിലായിരിക്കും നഴ്സു
മാർക്ക്. അതുക�ൊണ്ട് തന്നെ വ്യക്തിയെ മുഴുവനായി 
കാണാനും വേണ്ടതെല്ലാം ചെയ്യാനും അവരെക്കാൾ 
മറ്റാർക്കും കഴിഞ്ഞുവെന്നും വരില്ല.
കേരളത്തിലെ നഴ്‌സുമാരുടെയെല്ലാം പ്രതിനിധി
യായി രാഷ്ട്രപതിയിൽ നിന്ന് അംഗീകാരം സ്വീക
രിച്ച ഷീലാറാണിയെ അനുമ�ോദിക്കുന്നതിന�ോട�ൊ
പ്പം പാലിയേറ്റീവ് കെയറിൽ നഴ്സിംഗ് മേഖലയ്ക്ക് 
കൂടുതൽ പ്രാമുഖ്യം ക�ൊടുക്കാൻ എന്താണ് ചെയ്യേ 
ണ്ടതെന്നും നമുക്ക് ആല�ോചിക്കേണ്ടതുണ്ട്.

എന്നെന്നും 
ഓർമ്മിക്കാൻ, 
ഓമനിക്കാൻ ഒരു മേള

ജി രാജേശ്വരി 

പാലിയേറ്റീവ് കെയർ ലഭിക്കുന്ന കുടുംബങ്ങ
ളിലെ കുട്ടികളുടെ വിദ്യാഭ്യാസം, സൗജന്യ 

മരുന്നുകൾ, ഫുഡ് കിറ്റുകൾ, റീഹാബിലിറ്റേഷൻ 
തുടങ്ങി പാലിയം ഇന്ത്യയുടെ വിവിധ പ്രവർത്തന
ങ്ങൾക്കായുള്ള ധനസമാഹരണത്തിനായി മുൻകാല
ങ്ങളിൽ ഒരു ഭക്ഷ്യമേള നടത്തിവന്നിരുന്നു. പാലിയം 
ഇന്ത്യയുടെ സന്നദ്ധ പ്രവർത്തകർ, സ്റ്റാഫ്, അഭ്യുദ
യകാംക്ഷികൾ എന്നിവർ സ്വന്തം വീട്ടിൽ, സ്വന്തം 
കൈകൾ ക�ൊണ്ട് കൃത്രിമ രാസപദാർത്ഥങ്ങൾ ഒന്നു
മുപയ�ോഗിക്കാതെ ഉണ്ടാക്കിയ വിഭവങ്ങളായിരുന്നു 
മേളയിൽ ഉണ്ടായിരുന്നത്. 
ക�ോവിഡ് മഹാമാരിമൂലം 2019നു ശേഷം ഈ മേള 
നടത്തുവാൻ സാധിച്ചിരുന്നില്ല. ക�ോവിഡ് ഭീതി 
ഏതാണ്ട് ഒഴിഞ്ഞുപ�ോയ ഈ കാലഘട്ടത്തിൽ 
ഭക്ഷ്യമേള പുനരാരംഭിക്കണമെന്ന് ജീവനക്കാരും, 
സന്നദ്ധപ്രവർത്തകരും പാലിയം ഇന്ത്യയുടെ അഭ്യു
ദയകാംക്ഷികളും ഒരേ സ്വരത്തിൽ ആവശ്യപ്പെടുക
യുണ്ടായി. അങ്ങനെ, 2022 നവംബർ 4, 5 തീയതി
കളിൽ തിരുവനന്തപുരം സ്പെൻസർ ജംഗ്ഷനിലുള്ള 

രുചിമേള 2022

ക ാ ന റ ാ  ബ ാ ങ് കിന്  റെ 
കാർ പാർക്കിങ് ഏരി
യയിൽ വെച്ച് ഈ വര്‍ഷ
ത്തെ ഭക്ഷ്യമേള നടന്നു. 
പതിവുപ�ോലെ കാനറാ 
ബാങ്ക് അധികൃതർ പ്ര
സ്തുത സ്ഥലം മേള നട
ത്തുന്നതിന് സൗജന്യ
മായി പാലിയം ഇന്ത്യയ്ക്ക് 
വിട്ടുതന്നു. 
2022 ലെ ഭക്ഷ്യമേള- 
''രുചിമേള 2022''- എല്ലാം
ക�ൊണ്ടും പുതുമ നിറഞ്ഞതായിരുന്നു. സന്നദ്ധപ്ര
വർത്തകരുടെ പ്രവർത്തനങ്ങൾ ജി. ബാലചന്ദ്രന്‍ 
ഏക�ോപിപ്പിച്ചു. പാലിയം ഇന്ത്യയുടെ ഭാഗത്തുനിന്ന് 
ജി. എസ് മന�ോജ്, ബാബു എബ്രഹാം, ശ്രിയ സിംഗ്, 
ഗീത വിശ്വകുമാർ എന്നിവരാണ് മേളയ്ക്ക് നേതൃത്വം 
നൽകിയത്. ലീലാദേവി, രമാ രാമപ്രസാദ്, ഇന്ദിര 
എന്നിവർ മേള നടത്തിപ്പിനാവശ്യമായ സാധനങ്ങൾ 
വാങ്ങി പ്രസന്ന സ�ോമചൂഡന്റെ വസതിയിൽ വെച്ച് 
കണക്കെടുപ്പും പാക്കിങ്ങും നടത്തി.
അങ്ങനെ ആ സുദിനം എത്തിച്ചേർന്നു. നാലാം 
തീയതി രാവിലെ 8 മണി മുതൽ അവരവർ തയ്യാറാ
ക്കിയ വിഭവങ്ങളുമായി സന്നദ്ധപ്രവർത്തകരും ജീ
വനക്കാരും പാലിയം ഇന്ത്യയുടെ അഭ്യുദയകാംക്ഷി
കളും എത്തിത്തുടങ്ങി. ആയത് കൃത്യമായി സ്വീകരി
ച്ച് രജിസ്റ്ററിൽ രേഖപ്പെടുത്തി, പാക്ക് ചെയ്യാത്തവ 
പാക്ക് ചെയ്ത് വിലയും രേഖപ്പെടുത്തി വിവിധ കൗണ്ട
റുകളിൽ വയ്ക്കുന്നതിന് എല്ലാവരും കൈമെയ്യ് മറന്ന് 
പ്രവർത്തിച്ചു. കൃത്യം 10 മണിയായപ്പോൾ കാനറാ 

ബാങ്ക് ഡിജിഎം സഞ്ജയ് കുമാർ മിശ്ര, പ്രിൻസി
പ്പൽ അക്കൗണ്ടന്റ് ജനറൽ കേരള ഡ�ോ. ബിജു 
ജേക്കബ് (ഐ.എ & എ.എസ് ), പാലിയം ഇന്ത്യ ചെ
യർമാൻ ഡ�ോ. എം. ആർ. രാജഗ�ോപാൽ എന്നിവർ 
ചേർന്ന് 'രുചിമേള 2022' ഉദ്ഘാടനം ചെയ്തു.
പിന്നെയങ്ങോട്ട് മേള കാണാനെത്തിയവരുടെയും, 
സാധനങ്ങൾ വാങ്ങാനെത്തിയവരുടെയും ഒരു കു
ത്തൊഴുക്കായിരുന്നു. 
ഇതുവരെ നടത്തിയ ഭക്ഷ്യമേളകളില�ൊന്നും കാണാ
ത്തത്ര തിക്കും തിരക്കുമായിരുന്നു രുചിമേള 2022ൽ. 
മഞ്ഞൾപ്പൊടി, മല്ലിപ്പൊടി, മുളക്‌പ�ൊടി, സാമ്പാർ 
പ�ൊടി, വിവിധ തരം ചമ്മന്തിപ്പൊടികൾ, കുരുമുളക് 
പ�ൊടി, പുട്ടുപ�ൊടി, റാഗിപ്പൊടി എന്നിങ്ങനെ വിവി
ധയിനം പ�ൊടികൾ, അവൽ നനച്ചത്, അവല�ോസ് 
പ�ൊടി, ക�ൊഴുക്കട്ട, കിണ്ണത്തപ്പം, ഇലയട, കുമ്പി
ളപ്പം, ചീസ് പ�ോക്കറ്റ്‌സ്, ചിക്കൻ, ഫിഷ്, വെജ് 
കട്ലറ്റുകൾ, ചിക്കൻ പക്കോട, സാൻഡ്‌വിച്ചുകൾ, 
ഉണ്ണിയപ്പം, മുറുക്ക്, വിവിധയിനം കേക്കുകൾ, ആലു 
ടിക്കി, പഴം പ�ോള, ഉന്നക്കായ്, പഴം നിറച്ചത്, 
ചിക്കൻ കൽമാസ് എന്നിങ്ങനെ രുചിഭേദങ്ങളാൽ 
മേള സമ്പുഷ്ടമായിരുന്നു. കൂടാതെ നാടൻ വിഭവ
ങ്ങളായ ഉഴുന്നുവട, പരിപ്പുവട, പഴംപ�ൊരി, ബജി 
തുടങ്ങിയവയുമുണ്ടായിരുന്നു. നാരങ്ങ, മാങ്ങ, നെ
ല്ലിക്ക, പപ്പായ, പുളിയിഞ്ചി, ഇഞ്ചിക്കറി, മിക്‌സഡ് 
വെജിറ്റബിൾ, ഇലുമ്പി പുളി, നെല്ലിക്ക, ഈന്തപ്പഴം 
എന്നിവയുടെ വിവിധയിനം അച്ചാറുകളും ലഭ്യമായി
രുന്നു. ഉച്ചഭക്ഷണത്തിനായി പ�ൊതിച്ചോർ, ചിക്കൻ 
ബിരിയാണി, ഗീ റൈസ്, ക�ോക്കനട്ട് റൈസ്, തൈർ 
സാദം, ലെമൺ റൈസ്, പ�ൊങ്കൽ, ചപ്പാത്തി, ഇടി
യപ്പം, പത്തിരി, ആലു പറാത്ത തുടങ്ങിയവയും 
അവയ്ക്ക് കൂട്ടായി ചിക്കൻ കറി, വെജിറ്റബിൾ കറി, 
ചിക്കൻ പെരട്ട്, ബീഫ് റ�ോസ്റ്റ്, ബീഫ് കറി, ഫിഷ് 
കറി, ഫിഷ് റ�ോസ്റ്റ്, ഗ�ോബി മഞ്ചൂരിയൻ, ആലു മട്ടർ, 
തലശ്ശേരി ചിക്കൻ കറി, ഫിഷ് മ�ോളി, കടലക്കറി, 

തുടങ്ങിയവയും മേളയ്ക്ക് മാറ്റ് കൂട്ടി. പാൽപായസം, 
അട പ്രഥമൻ, പഴം പായസം, സേമിയ പായസം, 
പാലട, അവൽ പായസം, ഗ�ോതമ്പ് പായസം, കടല 
പായസം, പരിപ്പ്, പായസം എല്ലാറ്റിനും ത�ൊടുകുറി
യായി വ്യത്യസ്തമായ ചേന പഞ്ചാമൃതം എന്ന ചേന 
പായസം എന്നിങ്ങനെ പായസങ്ങളുടെ ഒരു നീണ്ട
നിരതന്നെയുണ്ടായിരുന്നു. ജ്യൂസുകളുടെ കാര്യത്തിലാ
ണെങ്കിൽ ആംപന്ന എന്ന മംഗ�ോ ജ്യൂസ്, ലെമൺ 
ജ്യൂസ്, പാഷൻ ഫ്രൂട്ട് ജ്യൂസ്, സംഭാരം എന്നിവ ഒന്നി
ന�ൊന്ന് മെച്ചമായിരുന്നു.
ഇത്രയേറെ വൈവിധ്യമാർന്ന വിഭവങ്ങളുണ്ടായിരു
ന്നിട്ടും രണ്ട് ദിവസവും ഉച്ചയ്ക്ക് 2 മണിയ�ോടെ എല്ലാ 
വിഭവങ്ങളും തീർന്നു. പലർക്കും ഒന്നും കിട്ടാതെ നി
രാശയ�ോടെ മടങ്ങേണ്ടി വന്നു.
വ്യത്യസ്തമായ ചക്ക വിഭവങ്ങളുമായി മേളയിൽ പങ്കെ
ടുത്ത രാജശ്രീ പ്രത്യേക അഭിനന്ദനം അർഹിക്കുന്നു.
ക�ോവിഡ് മഹാമാരിക്ക് ശേഷം വ�ോളന്റിയേഴ്‌സിന് 
സട കുടഞ്ഞെഴുന്നേൽക്കാൻ കിട്ടിയ ഒരു സുവർണ്ണാ
വസരമായിരുന്നു ഈ രണ്ട് ദിവസത്തെ രുചിമേള. 
സ്റ്റാഫിനും വ�ോളന്റിയർമാർക്കും അടുത്തിടപഴകാനും 
പരസ്പരം മനസ്സിലാക്കാനും ഈ മേള സഹായിച്ചു. 
മികച്ച സംഘാടനവും സേവനവും അർപ്പണമന�ോഭാ
വവും- അതായിരുന്നു ഈ മേളയുടെ മുഖമുദ്ര. 
പാലിയം ഇന്ത്യയെ കുറിച്ച് ജനങ്ങൾക്കിടയിലുള്ള 
അവബ�ോധം വർദ്ധിപ്പിക്കാൻ ഈ മേള ക�ൊണ്ട് 
സാധ്യമായി. അക്ഷരാർത്ഥത്തിൽ ഇത�ൊരു കുടുംബ
സംഗമം കൂടിയായിരുന്നു. പാലിയം ഇന്ത്യ സ്റ്റാഫും, 
സന്നദ്ധപ്രവത്തകരും, അഭ്യുദയകാംക്ഷികളും കയ്യോ
ടുകൈ, മെയ്യോടുമെയ്യ്, ത�ോള�ോട് ത�ോൾ ചേർന്ന് 
പ്രവർത്തിച്ച് ഈ മേള ഒരു വൻ വിജയകരമാക്കി 
തീർത്തു. 'കമ്മ്യൂണിറ്റി ഈസ് സ്‌ട്രെങ്ത് ' എന്ന 
ആപ്തവാക്യം വളരെ ശരിയാണെന്ന് മേള ഒരിക്ക
ല്‍ക്കൂടി തെളിയിച്ചു.
(പാലിയം ഇന്ത്യയുടെ വ�ോളന്റിയറാണ് ലേഖിക).

(കഴിഞ്ഞ ഇരുപത്തഞ്ച് വർഷമായി തൃശ്ശൂരിലെ പാലിയേറ്റീവ്  സെന്ററിന്റെ പ്രാണവായുവായി 
ഡ�ോ. ഇ. ദിവാകരനുണ്ട്. രണ്ടായിരാമാണ്ടിൽ, തൃശ്ശൂരിലെ പെയിൻ ആന്റ് പാലിയേറ്റീവ്  കെയർ 
ഡ�ോക്ടർമാർക്കും, നഴ്‌സുമാർക്കും സന്നദ്ധസേവകർക്കും വിദ്യാർത്ഥികൾക്കും ഗവേഷകർക്കും 
പരിശീലനവും ഗവേഷണവും സാധ്യമാക്കുന്നതിന് ഇൻസ്റ്റിറ്റ്യൂട്ട് ഓഫ് പാലിയേറ്റീവ് കെയർ എന്ന 
പേരിൽ പരിശീലന- ഗവേഷണ കേന്ദ്രം തുടങ്ങി.  ഇപ്പോൾ ഡ�ോ. ദിവാകരൻ ഇൻസ്റ്റിറ്റ്യൂട്ടിന്റെ 
ഡയറക്ടറാണ്. 2021ല്‍ കേരളത്തിലെ സന്നദ്ധപ്രവർത്തന രംഗത്തെ ഏറ്റവും മികച്ച ഡ�ോക്ടറാ
യി കൈരളി ടിവി ദിവാകരനെ തെരഞ്ഞെടുത്തു. പ്രശസ്ത കവി ഇടശ്ശേരി ഗ�ോവിന്ദന്‍ നായരുടെ 
മകനാണ് ദിവാകരന്‍. തൃശ്ശൂർ പെയിൻ ആന്റ് പാലിയേറ്റീവ് സ�ൊസൈറ്റിയിൽ പതിനാല് ക�ൊല്ല
മായി ജ�ോലി ചെയ്യുന്ന സി. എ. റിജി, ‘ദേശാഭിമാനി’ വാരികയ്ക്കുവേണ്ടി ഡ�ോ. ദിവാകരനുമായി നട
ത്തിയ ദീര്‍ഘമായ അഭിമുഖത്തിലെ സാന്ത്വനപരിചരണവുമായി ബന്ധപ്പെട്ട ഭാഗങ്ങളും അദ്ദേഹ
ത്തിന്റെ അനുഭവങ്ങളും അനുവാദത്തോടെ ലേഖനരൂപത്തില്‍ ‘സഹയാത്ര’ പുനഃപ്രസിദ്ധീകരി 
ക്കുന്നതിന്റെ മൂന്നാം ഭാഗമാണിത്.)

ജീവിതാന്ത്യത്തെപ്പറ്റി

സാന്ത്വന പരിചരണ ജീവിതം-3 

ഡ�ോ. ഇ. ദിവാകരന്‍

ജീവിതാന്ത്യം എന്നതുക�ൊണ്ടുദ്ദേശിയ്ക്കുന്നത് മരി
ച്ചുക�ൊണ്ടിരിയ്ക്കുന്ന അവസ്ഥയാണല്ലോ. ശാ

രീരികാവസ്ഥ ഒരു തിരിച്ചു വരവില്ലാത്തവിധം ക്ഷ
യിച്ച് അനിവാര്യമായ മരണത്തിൽ കലാശിയ്ക്കുന്ന 
ആ കാലയളവാണ് ജീവിതാന്ത്യം. പത്തുശതമാനം
പേരേ പെട്ടെന്നു മരിക്കുന്നുള്ളൂ; മാരകമായ ഹൃദയ
സ്തംഭനം, അപകടമരണം, ആത്മഹത്യ എന്നിങ്ങനെ. 
ത�ൊണ്ണൂറുശതമാനംപേരും ഒരസുഖം ബാധിച്ച് കിട
പ്പിലായി, കുറച്ചു ദിവസങ്ങള�ോ, മാസങ്ങള�ോ കിട
ന്നതിന് ശേഷമാണ് മരിക്കുന്നത്. ഈ കാലയളവ് 
ഗൗരവത്തോടെ കാണുകയും കൈകാര്യം ചെയ്യു
കയും വേണം. അർത്ഥശൂന്യത, വിശ്വാസത്തകർച്ച, 
ആത്മീയ പ്രതിസന്ധി എന്നിങ്ങനെ നിരവധി 
മാനസിക, ആദ്ധ്യാത്മിക പ്രശ്നങ്ങൾ ശാരീരിക പ്ര
ശ്നങ്ങൾക്ക് പുറമേ, ര�ോഗി അനുഭവിക്കുന്നുണ്ട്. ഫല
വത്തായ ആശയ വിനിമയത്തിലൂടെ ഇതിന�ൊക്കെ 
പരിഹാരം കാണാനാകുന്നതാണ്.
ജീവിതാന്ത്യം എങ്ങനെയായിരിയ്ക്കണം എന്നു തീ
രുമാനിക്കാൻ ര�ോഗിക്കൊരവകാശമുണ്ട്. ജീവിതാ
ന്ത്യം ഒരു ഐ.സി.യുവിൽ തീവ്രപരിചരണത്തി
ല�ൊടുങ്ങണ�ോ, അത�ോ, പാലിയേറ്റീവ് കെയർ 
വഴി ക്ലേശം പരമാവധി കുറച്ച്, ഉറ്റവരുടെ പരി
ചരണം ഏറ്റുവാങ്ങി അന്തസ്സോടെ വിടവാങ്ങണ�ോ 

എന്നത് ര�ോഗിയുടെ തീ
രുമാനമായിരിക്കണം. 
ദൗർഭാഗ്യവശാൽ ജീ
വിതാന്ത്യത്തിൽ ര�ോഗി 
സ്വന്തം ആഗ്രഹാഭിലാ
ഷങ്ങൾ പ്രകടിപ്പിക്കാൻ 
വയ്യാത്ത അവസ്ഥയിലാ
യിട്ടുണ്ടാകും. ര�ോഗി ഒട്ടും 
ഇച്ഛിക്കാത്ത തീവ്രപരിച
രണങ്ങൾ ഏറ്റുവാങ്ങേണ്ട 
സ്ഥിതിയും വരും. ഇവി
ടെയാണ് 'ലിവിങ്ങ് വിൽ' 
അഥവാ 'അഡ്വാൻസ്ഡ് ഡിറക്ടീവ് ' -ന്റെ പ്രസക്തി. 
ര�ോഗി സ്വബ�ോധത്തിൽ ഇരിയ്ക്കുന്ന സമയത്തുതന്നെ 
തന്റെ അന്ത്യകാല പരിചരണം എങ്ങനെയായിരി
ക്കണം എന്നതിനെക്കുറിച്ചുള്ള തന്റെ അഭിപ്രായ
ങ്ങളും നിർദ്ദേശങ്ങളും രേഖപ്പെടുത്തിവയ്ക്കുന്ന ഒരേർ
പ്പാടാണിത്. ആശുപത്രി അധികൃതർ ഈ രേഖയെ 
മാനിക്കാൻ ബാധ്യസ്ഥരാണ്. ഒരുപാട് അനാവശ്യ 
ചികിത്സകൾ ഒഴിവാക്കാനും, ജീവിതാന്ത്യം അന്ത
സ്സുറ്റതാക്കാനും ഇതുവഴി സാധിക്കുന്നു. വികസിത 
രാജ്യങ്ങളിലെല്ലാം ഇത് നടപ്പായിട്ടുണ്ട്. നമ്മുടെ 
നാട്ടിലും 2018 മാർച്ചിലെ സുപ്രീംക�ോടതി വിധിയ
നുസരിച്ച് ഇത് സാധുവാണ്. പക്ഷേ 'ലിവിങ്ങ് വിൽ' 

ദുരുപയ�ോഗം ചെയ്യാതിരിക്കാനായി ക�ോടതി നിർ
ദ്ദേശിച്ച മുൻകരുതലുകൾ ഫലത്തിൽ ലിവിങ്ങ് വി
ല്ലിന്റെ പ്രയ�ോഗം അസാദ്ധ്യമാക്കിയിട്ടുണ്ടെന്നത് 
വേറെ കാര്യം.
മരണം സ്വാഭാവിക പ്രക്രിയയാണ്; അതേസമയം 
സങ്കീർണ്ണവും. ''ബ്രെയ്ൻ സ്റ്റെം പ്രവർത്തനം പരി
പൂർണ്ണമായി നിലച്ച അവസ്ഥയാണ് മരണം'' എന്നത് 
പ്രായ�ോഗികമായ ഒരു നിർവചനമാണ്. മസ്തിഷ്‌ക്ക 
മരണം മരണമായി തന്നെ പരിഗണിക്കുന്നു. ഈ 
അവസ്ഥയിൽ ശരീരത്തിന്റെ എല്ലാ ധർമ്മങ്ങളും 
അവസാനിയ്ക്കുന്നു. അതുക�ൊണ്ടാണ്, മസ്തിഷ്‌ക്ക
മരണം സംഭവിച്ച വ്യക്തിയുടെ അവയവദാനം നട
ത്താനാവുന്നത്. 
ഇന്ന് ആധുനിക വൈദ്യശാസ്ത്രത്തിന്റെ അഭൂതപൂർ
വ്വമായ വളർച്ചയുടെ ഫലമായി എന്തിനും ഏതിനും 
ചികിത്സാ പരിഹാരമുണ്ടെന്ന ധാരണ പരന്നു. 
അത�ോടെ മരണം എന്നത്  ഒരു സ്വാഭാവികമായ 
കാര്യം എന്നതിൽ നിന്ന് ചികിത്സയുടെ അപര്യാ
പ്തത എന്ന നിലയിലേയ്ക്ക് മാറി. അങ്ങനെ നാമിന്ന് 
ജീവിയ്ക്കുന്നത് 'മരണനിഷേധി'യായ ഒരു സംസ്‌കാര
ത്തിലാണ്. മരണം എന്നത് കുടുംബത്തിന്റെയും സമൂ
ഹത്തിന്റെയും പരിഗണനയിലും പരിചരണത്തിലും 
നടന്നിരുന്നത് മാറി വെറുമ�ൊരു ക്ളിനിക്കൽ ആയ 
ആശുപത്രിക്കാര്യമായി പരിമിതപ്പെട്ടു. അതുക�ൊ
ണ്ടെന്തു സംഭവിച്ചു? ഏതുവിധേനയും ജീവൻ നില
നിർത്തുക എന്നതായി ചികിത്സയുടെ പരമമായ 
ലക്ഷ്യം. തൻമൂലം മരണം സുനിശ്ചിതമായ അവസ
രത്തിലും ര�ോഗികളെ അനാവശ്യമായി ഐ.സി.
യുവിൽ പ്രവേശിപ്പിക്കാനും വെന്റിലേഷൻ മുതലായ 
തീവ്രപരിചരണ സംവിധാനങ്ങൾക്ക് വിധേയരാ
ക്കാനും തുടങ്ങി. ഇതാകട്ടെ മരണം ക്ലേശപൂർണ്ണവും 
അന്തസ്സില്ലാത്തതുമാക്കി മാറ്റി. ഇക്കാര്യത്തിൽ ആശു
പത്രി അധികൃതരെ മാത്രം പഴിചാരിയിട്ടു കാര്യമില്ല. 
മരണം അസ്വീകാര്യമായ ഒരു മാനസികാവസ്ഥയി
ലുള്ള ഉറ്റവരും ഇതിൽ പ്രതികളാണ്. 
ജീവൻ നിലനിർത്തുക അസാദ്ധ്യമാണെന്നു വരുന്ന 
ഇത്തരം ഘട്ടങ്ങളിൽ ചികിത്സയുടെ ലക്ഷ്യം ഏതുവി
ധേനയും ജീവൻ നിലനിർത്തുക എന്നതുമാറ്റി ജീവി
താന്ത്യം ക്ലേശരഹിതമാക്കുക എന്നതിലേക്ക് മാറ്റേ
ണ്ടിവരും. അവിടെയാണ് പാലിയേറ്റീവ് കെയറിന്റെ 
പ്രസക്തി. പാലിയേറ്റീവ് കെയർ വഴി അന്ത്യകാല 
ക്ലേശങ്ങൾ ഫലപ്രദമായി വരുതിയിലാക്കാനാവും. 
ഈ ഒരു തെരഞ്ഞെടുപ്പിന് മരണം ഒരു സ്വാഭാവിക 
പ്രക്രിയയാണെന്ന ഒരു തിരിച്ചറിവു വേണം. അതിന് 
ഇന്നുള്ള മരണനിഷേധിയായ സംസ്‌കാരത്തെ മാ
റ്റിയെടുക്കണം. മരണത്തെക്കുറിച്ചുള്ള ചർച്ചകൾ നി
ത്യജീവിതത്തിന്റെ ഒരു ഭാഗമായി മാറണം. അന്ത്യ
കാലത്തോടടുത്ത ര�ോഗികളിൽ ഭൂരിഭാഗംപേരും മര
ണത്തെക്കുറിച്ച് സംസാരിക്കാൻ ആഗ്രഹിക്കുന്നതാ
യാണ് പഠനങ്ങൾ കാണിക്കുന്നത്. മരണത്തെക്കു

റിച്ചുള്ള നമ്മുടെതന്നെ ഭയാശങ്കകളകറ്റുന്നതിന് പാ
ശ്ചാത്യനാടുകളിൽ ചെയ്യുന്ന ഒരു പരിപാടിയാണ് 
'ഡെത്ത് കഫേ'. ഒരു കാപ്പിയും കേക്കും കഴിച്ചുക�ൊ
ണ്ട് നമുക്ക് നമ്മുടെ തന്നെ മരണത്തെക്കുറിച്ച് സം
സാരിക്കാം; അതാണ് 'ഡെത്ത് കഫേയിൽ' ചെയ്യു
ന്നത്.
ര�ോഗിയുടെ ക്ലേശവും, യാതനയും, വേദനയും കണ്ട് 
ആകെ തകർന്നുപ�ോയി ഗദ്ഗദം ക�ൊണ്ട് സം
സാരിക്കാൻ പാടുപെടുന്ന സന്നദ്ധപ്രവർത്തകരെ 
ഞാൻ കണ്ടിട്ടുണ്ട്. പാലിയേറ്റീവ് കെയറിൽ അപൂർ
വ്വമല്ലാത്ത കാഴ്ചയാണത്.  എന്നെ സംബന്ധിച്ചിട
ത്തോളം അപരന്റെ വേദന ആ അളവിൽ എന്നെ 
ബാധിക്കാറില്ല. മെഡിക്കൽ പരിശീലനത്തിന്റെ 
ഭാഗമായി ഞാൻ ആർജ്ജിച്ചെടുത്ത 'അകലം പാ
ലിക്കൽ'  ആയിരിക്കാം എന്റെ രക്ഷയ്ക്കെത്തുന്നത്. 
അതേസമയം അപരന്റെ യാതന വല്ലാത്തൊരു ഉൾ
ച്ചൂടുണ്ടാക്കുന്നുണ്ട്. അതാകട്ടെ, ആ യാതന  പരിഹ
രിക്കുന്നതിനുള്ള ശ്രമത്തിലേക്ക് എന്നെ കർമ്മോൽ
സുകനാക്കുകയും ചെയ്യുന്നുണ്ട്. ഈ ഒരു കർമ്മശേഷി 
നഷ്ടപ്പെട്ടുപ�ോകും, ചികിത്സകൻ ര�ോഗിയുടെ യാത
നയിൽ ആമഗ്നനായിപ്പോയാൽ.
അനുതാപം ഇരിക്കെത്തന്നെ അകലം പാലിച്ചുക�ൊ
ണ്ടുള്ള ചികിത്സകന്റെ ര�ോഗിയുമായുള്ള ഈ ചികി
ത്സാസംബന്ധിയായ ബാന്ധവം വളരെ പ്രധാന
മാണ്. ആ ബാന്ധവമാണ് ര�ോഗിക്ക് സുരക്ഷിതമായ 
ഒരിടം തയ്യാറാക്കുന്നത്. ആ സുരക്ഷിതമായ ഇടത്തി
ലിരുന്നാണ് ര�ോഗി അനിവാര്യതയെ നേർക്കുനേർ 
അഭിമുഖീകരിക്കാൻ പ്രാപ്തി നേടുന്നത്.
ഭൗതികശാസ്ത്രത്തിന്റെ സുശക്തമായ അസ്ഥിവാര
ത്തിലാണ് ആധുനിക വൈദ്യശാസ്ത്രം പടുത്തുയർ
ത്തിയിരിക്കുന്നത്. യുക്തിയുക്തമായ വിശകലന 
രീതിയാണ് അത് അവലംബിക്കുന്നത്. മനുഷ്യവംശ
ത്തിന്റെ സാംസ്‌കാരിക പുര�ോഗതിക്കനുസൃതമായി 
പുതിയ ആശയങ്ങളെ ഉൾക്കൊള്ളാനും സ്വാംശീക
രിക്കാനും അതിനാവുന്നുണ്ട്. ഉദാഹരണത്തിന് ല�ോ
കമഹായുദ്ധാനന്തരകാലത്തുണ്ടായ ശ്രദ്ധേയമായ 
ഒരു മാറ്റമാണ് എല്ലാ സ്ഥാപനങ്ങളേയും ജനാധിപ
ത്യവൽക്കരിക്കുക എന്നത്. അതിനനുസരിച്ച് വൈ
ദ്യരംഗത്തെ ജനാധിപത്യവൽക്കരിക്കാനുള്ള ശ്രമ
ഫലമായാണ് മെഡിക്കൽ എത്തിക്സിൽ ഓട്ടോണമി 
ഒരു പരമപ്രധാനമായ തത്വമായി അവതരിപ്പിക്കപ്പെ
ട്ടത്. മറ്റുവിധത്തിൽ പറഞ്ഞാൽ ആധുനിക വൈദ്യ
ശാസ്ത്രം കാലാനുസൃതമായി വളരുന്നുണ്ട്. ചില ര�ോ
ഗങ്ങളെ ഭൂമുഖത്തുനിന്നും തുടച്ചുനീക്കാനും, നിരവധി 
ര�ോഗങ്ങളെ വരുതിയിലാക്കാനും അതുവഴി മനുഷ്യ
ന്റെ ശരാശരി ആയുസ്സ്  കൂട്ടുവാനും ആധുനിക വൈ
ദ്യശാസ്ത്രത്തിനായിട്ടുണ്ട്. 
ആധുനിക വൈദ്യശാസ്ത്രത്തോടുള്ള എന്റെ വിയ�ോ
ജിപ്പ് കൂടുതലും അതിന്റെ പ്രയ�ോഗത്തിലാണ്.  ര�ോ
ഗകേന്ദ്രിതമായ അതിന്റെ സമീപനത്തിൽ മാനു

ഷികത പലപ്പോഴും ച�ോർന്നുപ�ോകുന്നുണ്ട്. പല
പ്പോഴും ര�ോഗികളെ പരാമർശിക്കുക ഏതെങ്കിലും 
ര�ോഗനാമത്തില�ോ, അസുഖബാധിതമായ അവയവ
ത്തിന്റെ പേരില�ോ ആയിപ്പോകാറുണ്ട്. ര�ോഗമനുഭ
വിക്കുന്നയാളുടെ വ്യക്തിത്വം പരിഗണിക്കപ്പെടാതെ 
പ�ോകാറുണ്ട്. ജീവിതം പ�ോലെത്തന്നെ യഥാർ
ത്ഥവും സാരവത്തുമായ മരണത്തെ, ഏതുവിധേനയും 
ഒഴിവാക്കപ്പെടേണ്ട ഒന്നായാണ് കാണുന്നത്. മരണം 
മൂല്യരഹിതമായ ഒന്നായി മാറി.
ര�ോഗിയുടെ അസുഖാനുഭവത്തെ മ�ൊത്തത്തിൽ  അഭി
സംബ�ോധന ചെയ്യാതെ ര�ോഗത്തെമാത്രം ലക്ഷ്യമാ
ക്കിയാണ് ചികിത്സകൾ നടക്കുന്നത്. ഇതുകാരണം 
രണ്ടുദ�ോഷങ്ങളുണ്ടാകുന്നുണ്ട്. ഒന്ന് ര�ോഗം മാറ്റാനാ

വാത്ത ഘട്ടത്തിലെത്തിയാൽ ചികിത്സകന് ര�ോ
ഗിയിലുള്ള താൽപര്യമില്ലാതെയാകുന്നു; ര�ോഗിയെ 
കൈയ�ൊഴിയുന്ന സ്ഥിതിയിലാവുന്നു. ര�ോഗകേ
ന്ദ്രിതമായ ചികിത്സയിൽ ര�ോഗമുണ്ടാക്കുന്ന യാ
തനകൾ ര�ോഗത്തിലേയ്ക്കെത്താനുള്ള ചൂണ്ടുപലകക
ളായി മാത്രമേ ചികിത്സകൻ കാണുന്നുള്ളൂ. ര�ോഗം 
മാറുമ്പോൾ യാതനയും മാറുമല്ലൊ എന്ന ഒര�ൊഴുക്കൻ 
സമീപനം കാരണം പല യാതനകളും പരിഹരിക്ക
പ്പെടാതെ പ�ോകുന്നു. ഇതിന�ൊരു മാറ്റം വന്നത് പാ
ലിയേറ്റീവ് കെയറിന്റെ ആവിർഭാവത്തോടെയാണ്. 
പാലിയേറ്റീവ് കെയറിൽ ര�ോഗത്തെ മാത്രമല്ല, അസു
ഖാനുഭവത്തെ മ�ൊത്തം അഭിസംബ�ോധന ചെയ്യു
ന്നുണ്ട്.

 (തുടരും) 
വിശപ്പിന്റെ വിലാപത്തിന�ൊരു സാന്ത്വനം

കാൻസർ, വൃക്കര�ോഗങ്ങൾ, തളർവാതം, 
പക്ഷാഘാതം തുടങ്ങിയവ മൂലം ദീർഘകാല 
പരിചരണം ആവശ്യമുള്ള ഒട്ടേറെപ്പേർ നമുക്കു
ചുറ്റുമുണ്ട്. ചികിത്സയുടെ കനത്ത സാമ്പത്തിക 
ഭാരം അടിച്ചേൽപ്പിക്കുന്ന അനാഥത്വത്തിൽ കി
ടപ്പാടമുൾപ്പെടെ നഷ്ടപ്പെട്ടവർ, ജീവിതത്തിന്റെ 
പുറമ്പോക്കുകളിലെ ഏകാന്തതയിൽ അഭയം 
തേടുന്നവർ അനവധി. 
ഇവരുടെ വീടുകളിലെ 
അടുപ്പുകളിൽ തീ പുക
യുന്നില്ലെന്നറിയാതെ 
'ആഹാരത്തിനു ശേഷം 
മാത്രം  കഴ ിക്കാനുള്ള 
മരുന്നു' നൽകുമ്പോൾ 
നിസ്സഹായതയ�ോടെ 
മരവിച്ചിരിക്കുന്നവർ.. . 
പാലിയം ഇന്ത്യയുടെ ഗൃ
ഹസന്ദർശന പരിപാടി
യിലൂടെ ഞങ്ങൾ കണ്ട മു
ഖങ്ങളിലധികവും ര�ോഗിയുടെയും കുടുംബത്തി
ന്റെയും വിശപ്പിന്റെ വിലാപത്തിനുമപ്പുറമുള്ളവ
യായിരുന്നു. ഞങ്ങളുടെ സാമ്പത്തിക പരിമിതി
ക്കുള്ളിൽ നിന്നു ക�ൊണ്ട് ഞങ്ങൾ 'ഫുഡ് കിറ്റ് 
പ്രോഗ്രാ'മിനു രൂപം നൽകി.
അഞ്ചു കില�ോഗ്രാം അരി, പഞ്ചസാര, തേയില, 
പലവ്യഞ്ജനങ്ങൾ ഉൾപ്പെടുന്ന 1000 രൂപയുടെ 
ഒരു കിറ്റ് എല്ലാ മാസവും ഇത്തരം വീടുകളിലെ
ത്തിച്ചു പ�ോരുന്നു. അർഹരായ ആവശ്യക്കാർ 

അനവധിയാണെങ്കിലും സാമ്പത്തിക പരിമിതി 
ഞങ്ങൾക്കൊരു പ്രതിസന്ധി തന്നെയാണ്. 
പക്ഷെ ഉറവ വറ്റിയ ആ കണ്ണുകളിലെ ശേഷി
ക്കുന്ന ആർദ്രത ഞങ്ങളെ അസ്വസ്ഥരാക്കുന്നു.
സന്മനസ്സുള്ളവർ ഒരു മാസത്തേക്കോ (1000 
രൂപ) ആറു മാസത്തേക്കോ (6000 രൂപ) ഒരു 
വർഷത്തേക്കോ (12,000 രൂപ) ഫുഡ് കിറ്റ് 

പ്രോഗ്രാമിലേക്കുള്ള തുക 
നൽകി വിശപ്പിന്റെ വി
ലാപത്തിനു സാന്ത്വനമേ
കണമെന്ന് അഭ്യർത്ഥി
ക്കുന്നു. തുക പണമായ�ോ, 
ചെക്കായ�ോ, ഡ്രാഫ്റ്റായ�ോ 
പാലിയം ഇന്ത്യയുടെ പേ
രിലെടുത്ത് ഞങ്ങൾക്ക് 
അയച്ചു തരിക. സംഭാവ
നകൾക്ക് 80ജി പ്രകാരം 
ആദായനികുതിയിൽ 
ഇളവ്.)

സംഭാവനകൾ അയയ്ക്കുമ്പോൾ 'ഫുഡ് കിറ്റ്  പ്രോ
ഗ്രാമിന് ' എന്നു കൂടി രേഖപ്പെടുത്തുക. പണം 
ഓണ്‍ലൈനായി അയയ്ക്കാന്‍ വെബ്സൈറ്റ് സന്ദ
ര്‍ശിക്കുക: https://palliumindia.org/donate
വിലാസം: പാലിയം ഇന്ത്യ ട്രസ്റ്റ്, ഐഷ മെ
മ്മോറിയൽ ഹ�ോസ്പിറ്റൽ ബിൽഡിംഗ്, മണ
ക്കാട് പി.ഒ. തിരുവനന്തപുരം 695 009 
ഫ�ോൺ: 97467 45504. ഇമെയിൽ: info@
palliumindia.org 

അനുഭവം  

സലീന ബീവി 

ഒരു ദിവസം സൈക്യാട്രിക്ക് ഒ.പിയിൽ ഒരു ഏഴ് 
വയസ്സുള്ള കുഞ്ഞിന് സർട്ടിഫിക്കറ്റിന് വേണ്ടി 

കൂട്ടുപ�ോകേണ്ടി വന്നു. അമ്മയും കുഞ്ഞും അകത്തേ
യ്ക്ക് പ�ോയപ്പോൾ പുറത്തെ കസേരയിൽ ഇരിയ്ക്കണ�ോ 
വേണ്ടയ�ോ എന്നാല�ോചിച്ച് ചുമരുംചാരി ഞാൻ 
നിൽക്കുകയായിരുന്നു. ഒത്തിരി ആൾക്കാർ ഇരിപ്പു
ണ്ട്. അതിൽ ര�ോഗിയേയും ഒപ്പം വന്നവരെയും തി
രിച്ചറിയാൻ പ്രയാസമാണല്ലോയെന്ന് വേദനയ�ോടെ 
മനസ്സില�ോർത്തു. എല്ലാരുടെ കണ്ണിലും ക്ഷീണം, ഉറ
ക്കച്ചടവ്. മുഖം വിറങ്ങലിച്ചതുപ�ോലെ. എന്തുമാത്രം 
മാനസിക സംഘർഷമായിരിക്കും അവര�ൊക്കെ നേ
രിടുന്നത്. ഏറ്റവും കൂടുതൽ വെല്ലുവിളികൾ നേരിടു
ന്നത് മനസ്സിന്റെ താളം തെറ്റിയവരെയും കിടപ്പു ര�ോ
ഗികളെയും പരിചരിക്കുന്ന ഉറ്റവരാണ്.
എന്റെ ത�ൊട്ടപ്പുറത്ത് രണ്ടു സ്ത്രീകൾ നിൽക്കുന്നുണ്ട്. 
അകത്തുനിന്ന് ഒരു ഡ�ോക്ടർ തിരക്കിട്ട് അവരുടെ 
അടുത്തേയ്ക്ക് വരുന്നു. അവിടെ നിൽക്കുന്നവരുടെ 
കൈയിലുള്ള പേപ്പറും വാങ്ങി ആ ഡ�ോക്ടർ ഒ.പി 
കൗണ്ടറിലേയ്ക്ക്.
ഞാൻ ശ്രദ്ധിക്കുന്നത് കണ്ട് അതില�ൊരാൾ പറഞ്ഞു. 
'എനിക്ക് ന്യൂമ�ോണിയയാണ്. ഇവിടെ കാണിക്കാൻ 
പറഞ്ഞ് നാട്ടീന്ന് വിട്ടതാ, പക്ഷെ റെഫറൻസ് 

ഇ ല്ലാത്ത   ത്  ക�ൊ   ണ്ട് 
ഒ.പി ചീട്ട് കിട്ടുന്നില്ല. 
ആ ഡ�ോക്ടറുടെ വീട്ടിൽ 
പണ്ട് വീട്ടുവേലയ്ക്ക് നിന്ന
താണ്. വയ്യാത്ത കാര്യം 
പറഞ്ഞപ്പോൾ ഡ�ോക്ടർ 
ചീട്ട് എടുത്തു തരാംന്ന് 
പറഞ്ഞു.''
ഞാൻ ആ ഒ.പി കൗണ്ട
റിലേയ്ക്ക് ന�ോക്കുമ്പോൾ 
സ്റ്റാഫിന്റെ സെക്ഷനിൽ 
ഒ.പി ചീട്ടിനായി ക്ഷമാ
പൂർവ്വം വരിനിൽക്കുന്ന ഡ�ോക്ടർ.
'നല്ല ഡ�ോക്ടറാണ് ചേച്ചീ... നല്ല മനഃസാക്ഷിയുള്ള 
മാഡമാണ്. ഒത്തിരി സഹായിച്ചിട്ടുണ്ട്.'
അവര�ോട് ആ ഡ�ോക്ടറുടെ  പേരെന്താണെന്ന് ഞാൻ 
ച�ോദിച്ചപ്പോൾ പറഞ്ഞു തന്നു. ശരിക്കും ആ മാലാ
ഖയ്ക്ക് ആ പേര് തന്നെയാണ് ചേരുകയെന്ന് ഞാൻ 
മനസ്സിൽ പറയുകയായിരുന്നു.
ഇരുപത്താറ് വർഷത്തോളമുള്ള ആശുപത്രി നെ
ട്ടോട്ടത്തിൽ ദയവില്ലാത്തതായി, മനസ്സാക്ഷിയില്ലാ
ത്തതായി ഒരേയ�ൊരു ഡ�ോക്ടറെ മാത്രമാണ് കണ്ടി
ട്ടുള്ളത്. ആ ഡ�ോക്ടർ എന്റെ ഭർത്താവിന്റെ, നടുവി
ന്റെ പിടയുന്ന വേദനയെ വിറ്റ് കാശാക്കാൻ ന�ോക്കി

വിറങ്ങലിപ്പ്

യതാണ്. ഒരു കുടം പാലിലെ ഒരു തുള്ളി വിഷമായി 
മാത്രം ആ ഡ�ോക്ടറെ കണ്ടതുക�ൊണ്ടും, ആ ഒരാൾ 
കാരണം നല്ലൊരു യൂണിറ്റ് മുഴുവൻ പഴി കേൾക്കേ
ണ്ടി വരുമെന്നതുക�ൊണ്ടും ഒരു പരാതി നൽകാൻ 
മനസ്സനുവദിച്ചില്ല. ഞങ്ങൾ അനുഭവിച്ച വേദന ആ 
ഡ�ോക്ടർ മനസ്സിലാക്കണമെന്ന് കരുതി വാട്‌സ് 
ആപ്പിൽ ഒന്നാന്തരം ഒരു കത്തയച്ചു. വേദന വിറ്റ് കാ
ശാക്കരുതെന്നും പറഞ്ഞുക�ൊണ്ട്.
ഞാൻ പറഞ്ഞുവന്ന വിഷയം മാറിപ്പോയ�ോ, ഇല്ല
ല്ലേ...  അവിടെ ഒരു ഇരുപത്തഞ്ചുകാരന്റെ പിന്നാലെ 
അമ്മ നടക്കുന്നു. അവന്റെ കണ്ണുകൾ കലങ്ങിയിരിക്കു
കയാണ്. ആ അമ്മ ചുറ്റുമുള്ള ആരെയും ശ്രദ്ധിക്കാതെ 
ആ മകന് കാവലായി നടക്കുന്നു. ശരീരത്തിന് അസു
ഖങ്ങൾ വരുന്നതുപ�ോലെ തന്നെയാണ് മനസ്സി
നെയും അസുഖം ബാധിക്കുക. മനസ്സിന് അസുഖം 

ബാധിച്ച ഒരു കുഞ്ഞിനെ ന�ോക്കുന്ന അമ്മയുടെ മാ
നസ്സികാവസ്ഥ പറഞ്ഞറിയിക്കാൻ പറ്റാത്തതാണ്. 
ഞാൻ കൂട്ട് വന്ന കുഞ്ഞിനും സിവിയർ ഡിസെബി
ലിറ്റിയാണ്. മിക്കപ്പോഴും അലറിക്കരഞ്ഞു ക�ൊണ്ടി
രിക്കുന്നു.
ആ കുഞ്ഞിന്റെ അമ്മ പറയുകയാണ് 'ഇത്താ മ�ോന് 
ഏഴ് വയസ്സാണ്. ഞാൻ സമാധാനമായി ഉറങ്ങീട്ടും 
അത്രയും കാലമായി.'
ഉള്ളിൽ നിന്നുവന്ന ദീർഘനിശ്വാസം ആ അമ്മ 
കാണാതെ ഒളിപ്പിച്ച്, സാന്ത്വനമായി അവളുടെ 
കൈയിൽ മുറുകെ പിടിച്ചു. ആശ്വസിപ്പിച്ചാൽ ഒരുപ
ക്ഷെ അവൾ ആ തിരക്കിനിടയിലാണെന്നറിയാതെ 
പ�ൊട്ടിക്കരഞ്ഞാല�ോന്ന് ഞാനും ഭയന്നു.
എന്തെല്ലാം തരത്തിലുള്ള അസുഖങ്ങൾ. എന്റെ മന
സ്സിലും ഒരു മരവിപ്പ്.

പാലിയേറ്റീവ് കെയർ ഫൗണ്ടേഷൻ 
ക�ോഴ്‌സുകൾ (ഓൺലൈൻ)

ഡ�ോക്ടർമാർക്കും നഴ്‌സുമാർക്കും ആര�ോ
ഗ്യരംഗത്തു പ്രവർത്തിക്കുന്ന മറ്റുള്ളവർക്കും 
വേണ്ടി പാലിയം ഇന്ത്യ പാലിയേറ്റീവ് 
കെയറിൽ ഫൗണ്ടേഷൻ ക�ോഴ്‌സുകൾ സം
ഘടിപ്പിക്കുന്നു. പ്രൊജക്റ്റ് എക്കോയുടെ സഹാ
യത്തോടെ ഓൺലൈനായാണ് ഈ പരി
ശീലന പരിപാടികൾ നടത്തുന്നത്. കേര
ളത്തിനകത്തും പുറത്തും നിന്നായി ഓര�ോ 
ക�ോഴ്‌സിലും  നൂറ�ോളം പേർ പങ്കെടുക്കുന്നു.
പാലിയേറ്റീവ് കെയറിന്റെ അടിസ്ഥാന തത്വ
ങ്ങൾ മനസ്സിലാക്കാൻ താത്പര്യമുള്ള ഡ�ോക്ടർ
മാർക്കു വേണ്ടിയാണ് ഫൗണ്ടേഷൻ ക�ോഴ്‌സ് 
ഇൻ പാലിയേറ്റീവ് മെഡിസിൻ (FCPM). 
യ�ോഗ്യത: എം.ബി.ബി.എസ് / ബി.ഡി.എസ്; 
മെഡിക്കൽ/ ഡെന്റല്‍ കൗൺസിൽ റെജി
സ്‌ട്രേഷൻ. 
പാലിയേറ്റീവ് കെയറിൽ നഴ്‌സിംഗ് എന്ന 
വിഷയത്തെ ആസ്പദമാക്കി തയ്യാറാക്കിയ 
പരിശീലന പരിപാടിയാണ് ഫൗണ്ടേഷൻ 
ക�ോഴ്‌സ് ഇൻ പാലിയേറ്റീവ് നഴ്‌സിംഗ് 
(FCPN). യ�ോഗ്യത: ബി.എസ്.സി നഴ്‌സിംഗ് 
/ ജി.എൻ.എം; നഴ്‌സിംഗ് കൗൺസിൽ റെ
ജിസ്‌ട്രേഷൻ. 
ആര�ോഗ്യ രംഗത്തു പ്രവർത്തിക്കുന്ന അഥവാ 

പ്രവർത്തിക്കുവാൻ താത്പര്യമുള്ളവർക്കു 
വേണ്ടി (ഉദാഹരണം: സ�ോഷ്യൽ വർക്കർ, ഫി
സിയ�ോതെറാപ്പിസ്റ്റ്, സൈക്കോളജിസ്റ്റ്, ഫാർ
മസിസ്റ്റ്, വ�ോളന്റിയർ) പാലിയം ഇന്ത്യ നട
ത്തുന്ന ക�ോഴ്‌സാണ് ഫൗണ്ടേഷൻ ക�ോഴ്‌സ് 
ഇൻ പാലിയേറ്റീവ് കെയർ (FCPC). 
യ�ോഗ്യത: ബിരുദം. 
ഓര�ോ ആഴ്ചയും ഒന്നര മണിക്കൂർ വീതമുള്ള 
ഒന്നോ രണ്ടോ സെഷനുകൾ എന്ന രീതിയി
ലാണ് ക്ലാസുകൾ ക്രമീകരിച്ചിരിക്കുന്നത്. 
കൂടാതെ പാലിയേറ്റീവ് കെയറിൽ മുൻപ് പരി
ശീലനം ലഭിച്ചവർക്കായി റിഫ്രഷർ ക�ോഴ്‌സും 
ഓങ്കോളജിസ്റ്റുകൾക്കായി പെയിൻ മാനേജ്മെ
ന്റ് ക�ോഴ്‌സും നടത്തുന്നുണ്ട്. 
ഈ ക�ോഴ്‌സുകളെക്കുറിച്ച് കൂടുതലറിയാ
നായി പാലിയം ഇന്ത്യയുടെ വെബ്‌സൈറ്റ്  
(https://palliumindia.org/events), ഫേ
സ്ബുക്ക് (https://www.facebook.com/
palliumindia) എന്നിവ കാണുക. വിവരങ്ങൾ 
ഈമെയിലിൽ ലഭിക്കാനായി പാലിയം ഇന്ത്യ
യുടെ ന്യൂസ് ലെറ്ററിനായി സബ്‌സ്‌ക്രൈബ് 
ചെയ്യുക (https://palliumindia.org/). അല്ലെ
ങ്കിൽ ഞങ്ങൾക്ക് എഴുതുക: t ipsecho@
palliumindia.org, ഫ�ോൺ: 90721 01146

വാര്‍ത്തകള്‍ വിശേഷങ്ങള്‍

നല്ല കാര്യം പറഞ്ഞേ തുടങ്ങാവൂ എന്നാണ
ല്ലോ. പറയാൻ പ�ോകുന്നത് നല്ല കാര്യമാണ്. 

പക്ഷെ ഒരുപാട് വേദനയുണ്ടാക്കുന്ന കാര്യവുമാണ്, 
ക്ഷമിക്കണം.
ഈ സംഭവത്തിന്റെ രംഗം ഒന്ന്, രംഗം രണ്ട് ഇവ
യ�ൊന്നും വിക്കി കണ്ടിട്ടില്ല. വിക്കി കാണുന്നത് കു
റച്ചുപേർ ഒന്നിച്ചിരുന്നുള്ള ഒരു സംസാരമാണ്. ഒരു 
വട്ടമേശസമ്മേളനം. ഒന്നുരണ്ടുപേർ സ്‌ക്രീനിൽ കൂ
ടെയുമുണ്ട്. ഇതാണത്രേ ഹൈബ്രിഡ് സമ്മേളനം. 
നേരിട്ടും പങ്കെടുക്കാം, സൈബർ ല�ോകത്തുകൂ
ടെയും പങ്കെടുക്കാം. കൂട്ടത്തിൽ ഡ�ോക്ടർമാരുണ്ട്, 
നഴ്സുണ്ട്, സ�ോഷ്യൽ വർക്കറുണ്ട്, സൈക്കോളജിസ്റ്റു
ണ്ട്; പക്ഷെ പ�ൊതുവായുള്ളത് എല്ലാ മുഖത്തെയും 
മ്ലാനത. മ്ലാനത എന്നു പറഞ്ഞാൽ പ�ോരാ, വേദന 
എന്നുതന്നെ പറയണം. ഒരു ല�ോകത്തിന്റെ ഭാരം 
മുഴുവൻ ഇങ്ങനെ തലയിൽ വലിച്ചുകയറ്റിവയ്ക്കാൻ 
ഇവർക്കെങ്ങനെ കഴിയുന്നു? പ്രശ്നം എന്താണെന്ന് 
വിക്കി ഇവിടെ പറയുന്നില്ല. ര�ോഗിയുടെ ഐഡന്റിറ്റി 
ഒരു കാരണവശാലും പുറത്താക്കാൻ ഒക്കില്ല. പക്ഷെ 
ഇത്രയും പറയാം: ഇത�ൊരു ചെറുപ്പക്കാരിയുടെ വേദ
നയുടെ കഥയാണ്.
അതേ സമയം, ഇത�ൊരു വ്യക്തിയുടെ മാത്രം കഥ
യല്ല; ഒരു കുടുംബത്തിന്റെയും കഥയാണ്. ഒരു സ്ത്രീ
യുടെ വേദനയ�ോട�ൊപ്പം കുഞ്ഞുങ്ങളുടെ ദയനീയാവ
സ്ഥയുണ്ട്; വൃദ്ധരുടെ നിസ്സഹായതയും വേവലാതി
യുമുണ്ട്. ഇങ്ങനെയുള്ള ലിസ്റ്റിൽ ഒന്നും സാധാരണ
യായി പ്രത്യക്ഷപ്പെടാത്ത പുരുഷന്റെ ദുരവസ്ഥയുമു
ണ്ട്. മനുഷ്യബന്ധങ്ങളിലെ ഒരു പ്രശ്‌നത്തിൽ നിന്ന് 
തുടങ്ങി വലിയ സാമൂഹിക, മാനസിക, ആത്മീയ പ്ര
ശ്നങ്ങളിലേക്കു പ�ോയ ഒരു കഥ. നിയമത്തിന്റെ നൂലാ
മാലകളിലേക്ക് കടക്കാനിടയുള്ള ഒരു കഥ.

അവതരിപ്പിക്കുന്നത് വിക്കി

വേദന 
ഇത്രയുമധികം പ്രശ്‌നമുള്ളപ്പോൾ പരിഹാരവും ലളി
തമാകാന�ൊക്കില്ലല്ലോ. ശാരീരികപ്രശ്‌നങ്ങൾക്ക് 
ചെയ്യാൻ കഴിയുന്നത് ചെയ്തുന�ോക്കുന്നു. അതുക�ൊ
ണ്ട് പ്രശ്നം മാറി  എന്നു പറയാനാവില്ല. ഇനി എന്തു
ചെയ്യും എന്നതാണ് ചർച്ച.
ചർച്ച മുഴുവൻ ഇവിടെ വിവരിക്കാന�ൊന്നും വിക്കി
ക്കാവില്ല. ഉള്ളിൽ തട്ടിയ രണ്ടുമൂന്ന് കാര്യങ്ങൾ പങ്കു
വയ്ക്കാം.
ഒന്ന്, പ്രശ്നം ഗുരുതരം; കൈകാര്യം ചെയ്യാൻ പറ്റുന്നി
ല്ലായെന്ന് കാണുമ്പോൾ പുറംതിരിഞ്ഞു നിൽക്കരുത്. 
മുഖാമുഖം ന�ോക്കണം. കഴിയുന്നത് ചെയ്യണം. ശ്രമ
ത്തിൽ നാം വിജയിച്ചെന്ന് വരില്ല; പക്ഷെ ആവതെ
ല്ലാം ചെയ്‌ത�ോയെന്ന് ആല�ോചിക്കണം.
ആവതെല്ലാം ചെയ്യാൻ നമുക്ക് കഴിവില്ലയെന്ന് 
പറഞ്ഞ് ഓടുന്നതിനുമുമ്പ്, എന്നാൽപിന്നെ ആരെ 
കൂടെ കൂട്ടിയാൽ കാര്യം നടക്കും എന്ന് ന�ോക്കണം. 
ഭാഗ്യത്തിന് തിരുവനന്തപുരത്തുകാർക്ക് സന്ധ്യ 
വക്കീലുണ്ട്. ഒരുപാട് മനുഷ്യരുടെ ദുരിതങ്ങൾ ചു
മക്കാൻ തയ്യാറായി നിൽക്കുന്ന സന്ധ്യ വക്കീൽ. 
നേരിട്ട് പരിചയമില്ലാത്തതു ക�ൊണ്ടാണ് വിക്കി
ക്ക് ചേച്ചി എന്ന് പറയാൻ ധൈര്യം വരാത്തത്, 
അങ്ങനെ പറയാനാണ് മനസ്സുക�ൊണ്ട് ത�ോന്നുന്ന
തെങ്കിലും.
കൂടാതെ, പല കാര്യങ്ങൾക്കും പല സാമൂഹ്യ സംഘ
ടനകൾ ഉണ്ടാവുമല്ലോ. സ്ത്രീകളുടെ പ്രശ്‌നത്തിനും, വൃ
ദ്ധരുടെ പ്രശ്‌നത്തിനും, കുട്ടികളുടെ പ്രശ്‌നത്തിനുമ�ൊ
ക്കെ. ആരെയെങ്കിലുമ�ൊക്കെ കൂടെ കൂട്ടണം. നമുക്ക് 
ചെയ്യാനേ പറ്റുകയില്ലായെന്ന് വിചാരിച്ച അത്ഭുത
ങ്ങൾ ചിലപ്പോൾ അവർ പ്രവൃത്തിയിൽ ക�ൊണ്ടുവ
ന്ന് നമ്മെ സന്തോഷത്തോടെ നാണിപ്പിക്കും.
മറ്റൊരുപാഠം, ഇനി നമ്മൾ ചെയ്യുന്നത�ൊന്നും ഫലി

ച്ചില്ലായെന്ന് വരികിൽ, ചിലപ്പോൾ കൺമുന്നിൽ 
ക�ൊടിയ ദുരന്തം അരങ്ങേറുന്നത് കാണേണ്ടി വരു
മ്പോൾ എങ്ങനെ സ്വയം മനസ്സ് ക�ൊണ്ടു കൈകാര്യം 
ചെയ്യും എന്ന് മനസ്സിൽ വ്യക്തത വേണം. എല്ലാ 
പ്രശ്‌നങ്ങളും പരിഹരിക്കാൻ നമുക്ക് കഴിയില്ല. 
അവിടെ അവസാനം കേൾക്കേണ്ടിവരുന്നത് എന്ത് 
ദുരന്തകഥയാണെങ്കിലും നമുക്ക് ചെയ്യാവുന്നത് നമ്മൾ 
ചെയ്തുവെന്ന് സമാധാനം കണ്ടെത്തണം. (പറയാൻ 
എന്തെളുപ്പം എന്നാണ് വിക്കിക്ക് ത�ോന്നിയത് ).
കരച്ചിൽ വന്നാൽ കരയുക; പരസ്പരം ഒന്ന് കൈ പി
ടിക്കുക; ഒന്നിച്ചു കരയുക; പരസ്പരം കണ്ണീർ തുടയ്ക്കുക 
അങ്ങനെ ദുഃഖിക്കുന്ന മനുഷ്യരായി മാറാൻ ആര�ോ
ഗ്യപ്രവർത്തകർക്കും അവകാശമുണ്ട്. എത്ര വലിയ 
ഡിഗ്രിയുള്ള, ഏത് വിഭാഗത്തിൽപ്പെട്ട ആളായാലും 
ശരി, ഡിഗ്രികൾക്കുപരി നാം മനുഷ്യരാണ് എന്ന് 
മറക്കാതിരിക്കുക.
കേട്ട പാഠങ്ങൾ ഇത�ൊക്കെ. 
നിർത്തുന്നതിന് മുമ്പ് ഒരു കാര്യം കൂടെ പറഞ്ഞോ
ട്ടെ, ഇന്ന് ഈ ചർച്ചചെയ്ത വ്യക്തികളുടെ മുഖത്തു
കണ്ട ആ വേദനയുണ്ടല്ലോ, അതിന�ോട് വിക്കിക്ക് 
എത്ര ബഹുമാനം ത�ോന്നുന്നുവെന്ന് പറഞ്ഞറിയി
ക്കാൻ കഴിയില്ല. ഇതാ മനസ്സുക�ൊണ്ട് ഒര�ോരുത്ത
രുടെയും കാലിൽ വിക്കി വീഴുന്നു. ഈ വിക്കിയ�ൊ
ക്കെ ജീവിച്ചിരുന്നിട്ടെന്തു കാര്യമെന്ന് സ്വയം ത�ോ
ന്നിപ്പിക്കുന്ന ചില നിമിഷങ്ങൾ.

'മനുഷ്യൻ അവന്റെ ആമാശയമാണ് '
അല്ല; ഇങ്ങനെയ�ൊരു മഹദ്‌വചനം ഉണ്ടോ? ഒരു 
മഹാനും ഇങ്ങന�ൊരു വാചകം പറഞ്ഞിട്ടില്ല? 
എന്നാൽ ഇതാ വിക്കി പറഞ്ഞിരിക്കുന്നു.
മനുഷ്യൻ ആത്യന്തികമായി അവന്റെ ആമാശ
യമാണ് എന്ന് വിക്കിക്ക് ത�ോന്നാൻ കാരണം, 

നവംബർ നാലിനും അഞ്ചിനും പാലിയം ഇന്ത്യ
യുടെ സന്നദ്ധ പ്രവർത്തകരും സ്റ്റാഫും ചേർന്ന് നട
ത്തിയ രുചിമേള കണ്ടപ്പോഴാണ്. എന്തായിരുന്നു 
ഒരു ആൾക്കൂട്ടം! 
ആമാശയകാര്യം പറയാൻ തുടങ്ങിയപ്പോൾ പഴയ 
ഒരു കാര്യം ഓർമ്മ വരുന്നു. പക്ഷെ പറയാൻ അല്പം 
പേടിയുമുണ്ട്. പണ്ട്, ഒരിക്കലെഴുതിയ കാര്യം കുറേ
ക്കാലം കഴിഞ്ഞ് വീണ്ടും ഒന്നെഴുതി, വിക്കി. രണ്ടാ
മത്തെ പ്രാവശ്യം വിശദമായിട്ടല്ല; അതിനെപ്പറ്റി 
പറഞ്ഞു തുടങ്ങി വേറ�ൊരു കാര്യത്തിലേക്ക് പ�ോകു
കയായിരുന്നു. അതിനെപ്പറ്റി ഒരു ചെറിയ ഫീഡ്ബാ
ക്ക് നമ്മുടെ സൗമ്യച്ചേച്ചിയിൽ നിന്ന് കിട്ടി.
ഓർമ്മയുണ്ടോ സൗമ്യച്ചേച്ചിയെ? ശരിയായ പേര് 
സൗമ്യ എന്നല്ല. ഉറുമ്പിനെപ്പോലും ന�ോവിക്കാതെ 
നടക്കുന്ന ഒരു വ്യക്തി. സംസാരിക്കുമ്പോൾ ശബ്ദമാ
ണെങ്കിൽ അതിനേക്കാളും മൃദു മൃദുലം. പക്ഷെ പുറത്തു
വരുന്ന വാക്കുകൾക്ക് മൂർച്ച വളരെയേറെ. കുത്തുകിട്ടി
യെന്ന് ആദ്യം മനസിലാവുക പ�ോലുമില്ല.
അപ്പോൾ സൗമ്യച്ചേച്ചി അങ്ങനെ മന്ദമന്ദം വരുന്ന
തിനിടയിൽ ഒന്നു നിന്നു. ''അല്ല വിക്കി, ഈ ഒരു കാ
ര്യംതന്നെ പിന്നെയും പിന്നെയും എഴുതുന്നത് ഒരല്പം 
ചീപ്പല്ലേ?'' എന്നിട്ട് വീണ്ടും നടന്ന് ഒഴുകി നീങ്ങുന്ന 
വഴിക്ക് ഒരു വാചകം കൂടി: 'പിന്നെ... എഴുതുന്നത് വി
ക്കിയായത് ക�ൊണ്ട് കുഴപ്പമില്ല'.
മന്ദസൗമ്യ നടന്നു നീങ്ങിക്കഴിഞ്ഞപ്പോഴാണ് വിക്കി
ക്ക് കത്തിയത്, രണ്ടാമത് വച്ചിട്ട് പ�ോയത് ആദ്യ
ത്തെതിനെക്കാൾ മൂർച്ചയേറിയ ഒരു പാരയായിരു
ന്നുവെന്ന്. ഇത് ഇപ്പോൾ എഴുതുന്നത് അടുത്ത മാസം 
കിട്ടാനിരിക്കുന്ന ഒരു കുത്ത് ഒഴിവാക്കാനുള്ള ഒരു മുൻ
കൂർജാമ്യാപേക്ഷയാണ്. എന്തെന്നാൽ, ഒരിക്കൽ 
പറഞ്ഞ ഒരു കാര്യത്തിനെപ്പറ്റി വളരെ ചുരുക്കി പറ
ഞ്ഞുക�ൊണ്ടാണ് വിക്കി ഇപ്പോൾ മുന്നേറാൻ പ�ോ
കുന്നത്.
മൂന്നാലു വർഷം മുമ്പ് പാലിയേറ്റീവ് കെയറിന്റെ 
അന്താരാഷ്ട്ര സമ്മേളനം ക�ൊച്ചിക്ക് അടുത്ത് 'ഏലി 
ഹിൽസ് ' എന്ന സ്ഥലത്ത് നടക്കുന്നു. വീട് മാറിക്കി
ടന്നിട്ടായിരിക്കും വിക്കി അതിരാവിലെ ഉണർന്നു
പ�ോയി. ചായ കിട്ടണം. ഇറങ്ങി നടന്നു. രണ്ടുമൂന്ന് കി
ല�ോമീറ്റർ മലയിറങ്ങി സമതലത്ത് എത്തിയപ്പോൾ 
ഒരു തട്ടുകട കണ്ടു. വിക്കി ചായ കുടിക്കാൻ കയറിയ
പ്പോൾ ചിരിയ�ോട�ൊപ്പം വന്നു ചായ.
''ചിരിച്ചുക�ൊണ്ട് ചായ തരുന്ന ആളുകളെ അധികം 
കണ്ടിട്ടില്ല' ' എന്ന് വിക്കി പറഞ്ഞപ്പോൾ ആ 
അമ്മാവൻ പറഞ്ഞു, ''മനുഷ്യന്റെ വയറിനകത്തേയ്ക്ക് 
പ�ോകുന്ന എന്തും സന്തോഷമായിട്ടേ ക�ൊടുക്കാവൂ.'' 
ശരിക്കും ഉള്ളിൽ തട്ടിയ വിലയേറിയ വാചകമായി
രുന്നു അത്.
ഇതിപ്പോൾ സൗമ്യച്ചേച്ചിയെ ഭയന്നിട്ടാണെങ്കിലും 
വീണ്ടും പറയാൻ കാരണം പാലിയം ഇന്ത്യയുടെ 



14 klbm{X  Unkw_¿ 2022

രുചിമേളയിൽ പങ്കെടുത്തുകഴിഞ്ഞപ്പോഴാണ്. 
സാധാരണ പലപ്പോഴും കണ്ടും കേട്ടും അനുഭവിച്ചി
ട്ടുള്ള 'ഫുഡ് ഫെസ്റ്റിവലു' മായി ഇതിന്റെ വ്യത്യാസം 
പേര് മലയാളത്തിൽ രുചിമേള എന്നാണെന്നത് 
മാത്രമല്ല; ആരുണ്ടാക്കി, എന്തുക�ൊണ്ട് ഉണ്ടാക്കി, 
എങ്ങനെ ഉണ്ടാക്കി എന്നുള്ളതില�ൊക്കെയാണ്.
രണ്ടുമൂന്നു വർഷത്തെ ഇടവേളയ്ക്കു ശേഷമാണ് ഇത്രയും 
മനുഷ്യജീവികൾ വീണ്ടും ഒത്തുകൂടുന്നത്. മനുഷ്യജീ
വികൾ എന്നു പറഞ്ഞാൽ ശരിക്കും മനുഷ്യർ എങ്ങ
നെയായിരിക്കണമ�ോ അങ്ങനെയുള്ള മനുഷ്യർ.
എന്തൊക്കെയായിരുന്നു? ഗതകാലജീവജാലങ്ങളെ
യ�ൊക്കെ പല രൂപങ്ങളിൽ മേശപ്പുറത്തു നിരത്തി. 
തമ്മിൽ കുറവ് സസ്യങ്ങളും ഫലമൂലാദികളും ഒക്കെ 
ആയിരുന്നു എന്ന് ത�ോന്നുന്നു. ഇല്ലെന്നല്ല, എന്നാലും 
മൃഗരൂപത്തിനായിരുന്നു മുൻപന്തി. മുഴുവനും പാലിയം 
ഇന്ത്യയിലെ വ�ോളന്റിയർമാരും സ്റ്റാഫംഗങ്ങളും 
പാചകം ചെയ്ത വസ്തുവകകൾ.
തിരുവനന്തപുരത്തിന്റെ ഹൃദയത്തിന്റെ ഹൃദയത്തിൽ, 
സെക്രട്ടേറിയേറ്റിനും ഏജീസ് ഓഫീസിനും ത�ൊട്ട
ടുത്ത്, യൂണിവേഴ്സിറ്റി ക�ോളേജിന് അതിനേക്കാൾ 
അടുത്ത്, അങ്ങനെയുള്ള കാനറാ ബാങ്കിന്റെ ബേ
സ്മെന്റിലായിരുന്നു പരിപാടി. അത്രയധികം സ്ഥല
മ�ൊന്നുമില്ല, പക്ഷെ വിശക്കുന്നവർക്ക് വന്നെത്താൻ 
വളരെ സൗകര്യം. പരിപാടി അടിച്ചുപ�ൊളിച്ചു എന്നു 
പറഞ്ഞാൽ പ�ോരാ, പ�ൊളിച്ചടുക്കി. മുൻപുള്ള ഭക്ഷ
ണമേളകളിലെന്ന പ�ോലെ, ഇത്തവണയും രുചി
മേളയിൽ നിന്നു കിട്ടുന്ന മുഴുവൻ തുകയും പാലിയം 
ഇന്ത്യയുടെ സാന്ത്വനപരിചരണ പ്രവർത്തനങ്ങൾ
ക്കായി മാത്രമാണ് ഉപയ�ോഗിക്കുക. 
ആയുസ്സില�ൊരിക്കലും സൂര്യന് മുമ്പേ ഉദിച്ചിട്ടില്ലാത്ത 
കുറെ പാചക പ്രതിഭകൾ ക�ൊച്ചു വെളുപ്പാൻകാല
ത്തെ ഉണർന്ന് പാചകത്തോട് പാചകം. പിന്നെ 
വിയർത്ത് തളർന്ന് ഭാണ്ഡക്കെട്ടുകളും പിടിച്ച് സ്ഥ
ലത്തെത്തുക. അവിടെ വേറെ കുറെ പ്രതിഭകൾ 
നിരന്നിരുന്ന് അടുക്കലും വിലയിടലും വിൽക്കലും 
ഒക്കെ. വിനയം കരകവിഞ്ഞൊഴുകുന്ന മുഖത്തോടു 
കൂടി ''എങ്ങനെയുണ്ടായിരുന്നു എന്റെ ചിക്കൻ കറി?'' 
എന്നൊക്കെ ച�ോദിക്കുന്നവർ വീണുകിട്ടാൻ സാധ്യത
യുള്ള ഓര�ോ പ്രശംസാവാചകവും വാങ്ങി കീശയിലും 

ഹൃദയത്തിലുമ�ൊക്കെ നിറച്ചു വലിയ നേട്ടം നേടി 
തിരിച്ചുപ�ോകുന്നു. ഇതിനിടയ്ക്ക് ചെവിതല കേൾപ്പി
ക്കാതെ ല�ോട്ടറി കച്ചവടക്കാരന്റെ 'നാളെ നാളെ 
നാളെ' പ�ോലെ ശ്രീപ്രിയ ചേച്ചിയുടെ സെയിൽസ് 
ട�ോക്കും. ആകെയ�ൊരു മേളം.
ഇവിടെ നടക്കുന്നത് വ്യവസായമല്ല. ഇത് പാലിയം 
ഇന്ത്യയുടെ ധനശേഖരണാർത്ഥം സന്നദ്ധ പ്രവർ
ത്തകർ നടത്തുന്ന പരിപാടി. ബാലാജി സാറാണെ
ന്ന് ത�ോന്നുന്നു സുപ്രീം കമാൻഡർ ഇൻ ചീഫ്. ലീലാ
ന്റിയും, രമയാന്റിയും തുടങ്ങി സ്ഥിരം വ�ോളന്റിയർ പട 
മുഴുവനും അവിടെയുണ്ട്. രണ്ടര വർഷമായി കാണാൻ 
കിട്ടാതിരുന്ന വ�ോളന്റിയേഴ്സിനെയെല്ലാം വീണ്ടും 
ഒന്നിച്ച് കണ്ടുമുട്ടി. ഉമ്മൻ സാറിനെ കണ്ടില്ല. സുഖ
മില്ലായിരുന്നു എന്ന് ആര�ോ പറഞ്ഞു.
ആരുണ്ടാക്കി എന്നേ ആയുള്ളൂ. എങ്ങനെയുണ്ടാക്കി 
എന്നുള്ളിടത്താണ് പ്രസക്തി. എല്ലാ സാധനവും 
മായം ചേർക്കാതെ ഉണ്ടാക്കിയതാണെന്നത് ഒരു 
കാര്യം. പക്ഷെ അതിനേക്കാൾ പ്രധാനകാര്യം 
വേറെ കിടക്കുന്നു.
അതായത്, ഉത്തമാ, ഇതു മുഴുവൻ സ്‌നേഹം ചേർത്ത് 
ഉണ്ടാക്കിയതാണ് എന്നതാണ് ഈ ഭക്ഷണത്തിന്റെ 
മഹത്വം. എന്തിനിതുണ്ടാക്കി? മറ്റുള്ളവരുടെ കഷ്ട
പ്പാട് മാറാൻ വേണ്ട പൈസ ഉണ്ടാക്കാൻ വേണ്ടി 
ഇതെല്ലം ചെയ്തു. ആ മനുഷ്യസ്‌നേഹമാണ് പ്രധാന 
ചേരുവ.
ഈ സമയത്ത് ഇതിനു പ്രത്യേകിച്ചും പ്രസക്തി
യുണ്ട്. ക�ോവിഡ് തുടങ്ങിയ കാലത്തു  ക�ോ
വിഡ്-സ്‌പെഷ്യൽ ഫണ്ടൊക്കെ കുറച്ച് കിട്ടിയിരു
ന്നത്രെ. ഇപ്പോൾ അതുമില്ല, ഇതുമില്ല. സാധാരണ 
സംഭാവനകൾ പഴയ ലെവലിലേക്ക് എത്തിയിട്ടില്ല. 
അപ്പോൾ ഇങ്ങനെയ�ൊക്കെ ചെയ്യേണ്ടത് അത്യാ
വശ്യം.
സ്‌നേഹത്തിന്റെ കാര്യം മാത്രമല്ല കേട്ടോ. വിക്കി 
കഴിച്ച എല്ലാ സാധനത്തിനും നല്ല രുചി. ഒക്കെ വീ
ടുകളിൽ, ആളുകൾ സ്വന്തം കൈക�ൊണ്ട് ഉണ്ടാക്കി
യതല്ലേ? അങ്ങനെയല്ലാതെ വരുമ�ോ?
ഇത്രയും നന്മ ഉള്ളിൽ നിറച്ച് നടക്കുന്ന മനുഷ്യർ 
പലരും ഉള്ളതു ക�ൊണ്ട് ഈ ല�ോകം മുഴുവൻ 
ഇതിനകം പ�ൊട്ടിത്തെറിച്ച് തീർന്നില്ല! .

ഡ�ോ. ശ്രീദേവി വാര്യർ

ഗൃഹസന്ദർശനത്തിനു പ�ോകുമ്പോൾ പലപ്പോഴും 
കേൾക്കുന്ന കാര്യമാണ്, അസുഖം ബാധി

ച്ചയാൾ കുടുംബാംഗങ്ങള�ോട�ൊന്നും തന്നെ തുറന്നു 
പറയുന്നില്ല എന്നത്. വേദന, ഉറക്കമില്ലായ്മ, ഭക്ഷ
ണത്തോടുള്ള വെറുപ്പ് ഇത�ൊന്നും പലപ്പോഴും പങ്കു
വെയ്ക്കുന്നില്ല. ര�ോഗി അനുഭവിക്കുന്ന ബുദ്ധിമുട്ടുകൾ 
വളരെ വൈകിയാണ് തങ്ങൾ അറിയുന്നതെന്നും 
പരാതികൾ. ചില സ്ഥലങ്ങളിലാകട്ടെ, കുടുംബാം
ഗങ്ങൾ ജ�ോലിസ്ഥലത്തേക്ക് പ�ോകുന്നതിനുമുൻപ്, 
രാവിലെ എഴുന്നേറ്റ് ഭക്ഷണം പാകം ചെയ്തുവയ്ക്കും, മരു
ന്നുകളെല്ലാം കൃത്യമായി എടുത്ത് വയ്ക്കും. എന്നാൽ, 
വൈകുന്നേരം വീട്ടിലെത്തുമ്പോൾ കാണുന്നത്, 
ര�ോഗി ഇത�ൊന്നും കഴിക്കുകയ�ോ കുടിക്കുകയ�ോ ചെ
യ്തിട്ടില്ല എന്നതാണ്. ര�ോഗിയ�ോടുള്ള സ്‌നേഹത്തി
ന്റെയും കരുതലിന്റെയും പുറത്താണല്ലോ ഇതെല്ലാം 
ചെയ്യുന്നത്. പക്ഷെ എന്തുക�ൊണ്ട് അവർ ഇത് മന
സ്സിലാക്കുന്നില്ല എന്നത് ബന്ധുക്കളെ വല്ലാതെ അല
ട്ടുന്ന ഒരു പ്രശ്‌നമാണ്.
എന്താണിതിനു കാരണം എന്ന് ചില ര�ോഗികള�ോട് 
ച�ോദിച്ചപ്പോൾ അവർ പറഞ്ഞത് ഇത�ൊക്കെയാണ്:
''അസുഖം ബാധിക്കുന്നതിനു മുൻപ് ഞാനായിരുന്നു 
ഈ വീട്ടിലെ എല്ലാ കാര്യങ്ങളും തീരുമാനിച്ചിരു
ന്നത്, മറ്റുള്ളവരുടെ കാര്യങ്ങൾ പ�ോലും. ഇപ്പോൾ 
ഞാൻ എന്ത്, എപ്പോൾ, എത്ര അളവിൽ കഴിക്കണം 
എന്നു തീരുമാനിക്കാനുള്ള അവകാശംപ�ോലും എനി
ക്കില്ലാതായി. ഇത�ോടെ ഞാൻ ഒരു വ്യക്തി എന്ന
തിലുപരി, ഒരു ര�ോഗി മാത്രമായി മാറി. സ്‌നേഹം 
ക�ൊണ്ടാണ് ബന്ധുക്കൾ ഇത് ചെയ്യുന്നത് എന്നറി
യാമെങ്കിലും, ക�ൊച്ചു കാര്യങ്ങൾപ�ോലും എന്റെ നി
യന്ത്രണത്തിലല്ലാതെയായി.'' 
അതിന�ോട് പ�ൊരുത്തപ്പെടാൻ അവർക്കു കഴിയു
ന്നില്ല. മരുന്ന് കഴിച്ചാലല്ലേ ര�ോഗം ഭേദമാവൂ എന്ന 
സ്ഥിരം വാചകങ്ങൾ കേട്ട് പലർക്കും മടുത്തു. മരുന്ന് 
കഴിക്കാത്തത് എന്തുക�ൊണ്ടാണെന്നു പലപ്പോഴും 
ച�ോദിക്കുന്നു പ�ോലുമില്ല. ഇതില�ൊക്കെ മനംന�ൊ

തുറന്നു 
സംസാരിക്കുമ്പോൾ 

ന്ത് ജീവിക്കുന്ന കുടുംബാം
ഗങ്ങളും. 
ഈയിടെ ഒരു വീട്ടിൽ 
നിന്ന് കേൾക്കാൻ ഇട
യായതാണ്, രാവിലെ 
എഴുന്നേറ്റ്  ജ�ോലിക്ക് 
പ�ോവുന്നതിനു മുൻപ് 
എ ല്ലാം    ത യ് യാ റ ാ ക് കി 
വെയ്ക്കും. തിരികെ വരു
മ്പോൾ ഒന്നുംതന്നെ കഴി
ച്ചിട്ടുണ്ടാവില്ല. ഇത് മാ
ത്രമല്ല, ര�ോഗം ബാധി
ച്ചയാൾ അനുഭവിച്ചിരുന്ന വേദനയ�ോ മറ്റ് ബുദ്ധി
മുട്ടുകള�ോ ബന്ധുക്കള�ോട് പറഞ്ഞതുപ�ോലുമില്ല. 
നീരും ശ്വാസംമുട്ടലും മുഴകളുമ�ൊക്കെ ഡ�ോക്ടർ ച�ോ
ദിച്ചപ്പോൾ മാത്രമാണ് തുറന്നുപറഞ്ഞത്. ആ ബന്ധു
ക്കൾക്കുണ്ടാവുന്ന ര�ോഷം നമുക്ക് ആല�ോചിക്കാവു
ന്നതേ ഉള്ളൂ.
ഇങ്ങനെയുള്ള പ്രശ്‌നങ്ങൾ പരമാവധി കുറയ്ക്കാൻ 
എന്താണ് ചെയ്യാൻ സാധിക്കുക?
കുടുംബാംഗങ്ങൾ തമ്മിൽ തുറന്നുള്ള ചർച്ചയാണ് 
ഏറ്റവും അത്യാവശ്യം. ഇഷ്ടക്കുറവുകൾ എല്ലാം തുറന്നു 
സംസാരിക്കണം. ഇതിനു എന്തെങ്കിലും ബുദ്ധിമുട്ടുക
ളുണ്ടെങ്കിൽ വീട്ടിൽ വരുന്ന പാലിയേറ്റീവ് കെയർ 
ടീമിന�ോട് സൂചിപ്പിക്കാം.
ര�ോഗം ബാധിച്ചയാൾക്ക് എന്താണ് പറയാനുള്ളത് 
എന്ന് തുറന്ന മനസ്സോടെ തന്നെ കേൾക്കണം. മറ്റു
ള്ളവർക്ക് ബുദ്ധിമുട്ടല്ലേ എന്നു കരുതി പല കാര്യ
ങ്ങളും അവർ തുറന്നു പറഞ്ഞെന്നു വരില്ല. അതുക�ൊ
ണ്ട് വളരെ ശ്രദ്ധയ�ോടെ വേണം ഇത് കൈകാര്യം 
ചെയ്യാൻ. ഇല്ലെങ്കിൽ പിന്നീട് അസുഖം മൂർച്ഛിക്കു
മ്പോൾ ഞാൻ എന്തുക�ൊണ്ട് ഇതറിയാതെ പ�ോയി 
എന്ന ര�ോഷവും കുറ്റബ�ോധവും മാത്രം ബാക്കിയാവും.

(പാലിയം ഇന്ത്യയുടെ എഡ്യുക്കേഷൻ ആന്‍ഡ് 
സ്‌കിൽ ബിൽഡിങ് വിഭാഗം മേധാവിയാണ് 
ലേഖിക).

ശുശ്രൂഷകരുടെ ശ്രദ്ധയ്ക്ക്

സാന്ത്വന പരിചരണം ആവശ്യമുള്ള കുട്ടികൾക്കു വേ
ണ്ടിയുള്ള ഔട്ട് പേഷ്യന്റ് ക്ലിനിക്ക് പാലിയം ഇന്ത്യ
യുടെ പരുത്തിക്കുഴിയിലെ ഐഷ മെമ്മോറിയൽ 
ആശുപത്രി ബിൽഡിംഗിൽ പ്രവർത്തനമാരംഭിച്ചു. 
എല്ലാ ശനിയാഴ്ചയും രാവിലെ 10 മണി മുതൽ ഉച്ച
യ്ക്ക് ഒരു മണി വരെയാണ് ക്ലിനിക്ക് പ്രവർത്തിക്കുക. 
2022 നവംബർ 12ന് രാവിലെ 10 മണിക്കു നടന്ന 
ചടങ്ങ് പാലിയം ഇന്ത്യയുടെ പരിചരണത്തിലുള്ള 
ലിദിയ, പാലിയം ഇന്ത്യ ചെയർമാൻ ഡ�ോ. എം 
ആർ രാജഗ�ോപാൽ, ശ്രീ അവിട്ടം തിരുനാൾ ഹ�ോ
സ്പിറ്റലിലെ ശിശുര�ോഗ വിദഗ്ദ്ധൻ ഡ�ോ. ചിഞ്ചിലു 
എന്നിവർ ചേർന്ന് ഉദ്ഘാടനം ചെയ്തു. യു.എസ്.

കുട്ടികൾക്കു വേണ്ടിയുള്ള സാന്ത്വന പരിചരണ 
ഒ.പി പ്രവർത്തനമാരംഭിച്ചു

റ്റി ഗ്ലോബൽ പ്രതിനിധികളായ ലക്ഷ്മി, വിനീത്  
മ�ോഹനൻ, പാലിയം ഇന്ത്യയുടെ പാലിയേറ്റീവ് 
കെയർ ശിശുര�ോഗ വിഭാഗത്തിന്റെ പ്രതിനിധി 
ഡ�ോക്ടർ സംഗീത എന്നിവരെ കൂടാതെ പാലിയം 
ഇന്ത്യയുടെ സ്റ്റാഫംഗങ്ങളും സന്നിഹിതരായിരുന്നു.
ഹിമാലയ ഫ്രെൻഡ്‌സ് ബൈ ടർക്കെട്ടിനെ പ്രതി
നിധീകരിച്ച് വിജയകുമാർ, അനിൽ എന്നിവർ പരി
ചരണം ലഭിക്കുന്ന കുട്ടികൾക്ക് ആവശ്യമുള്ള വീൽ
ചെയർ, ഡയപ്പർ, മുതലായ സാധനങ്ങൾ സംഭാവന 
നല്കി. യു.എസ്.റ്റി ഗ്ലോബലിന്റെ സി.എസ്.ആർ പ്ര
വർത്തനങ്ങളുടെ ഭാഗമായാണ് ഈ ക്ലിനിക്ക് പ്രവർ
ത്തിക്കുന്നത്.



Unkw_¿ 2022  klbm{X 17

പാലിയേറ്റീവ് കെയർ ഡയറക്ടറി

2022 ഒക്ടോബർ 28ന് പാലിയം ഇന്ത്യ സന്ദർ
ശിച്ച ജില്ലി ബേണിന് ഡ�ോ. എം. ആർ രാജ
ഗ�ോപാൽ തന്റെ പുസ്തകമായ ''വാക്ക് വിത്ത് ദ 
വേറി: ലെസൺസ് ഇൻ ഹ്യൂമാനിറ്റി ഇൻ ഹെൽ
ത്ത്കെയർ'' സമ്മാനിച്ചു. സൂം മുഖേന പാലിയം ഇന്ത്യ
യുടെ സ്റ്റാഫംഗങ്ങൾ പങ്കെടുത്തു.
''1980കളുടെ അവസാനത്തിലും 90കളുടെ ആരംഭ
ത്തിലും, വേദന ചികിത്സിക്കുന്ന അവസരത്തിൽ, 
പലപ്പോഴും വഴിതെറ്റിപ്പോയപ്പോൾ, ഞങ്ങൾക്ക് 
സാന്ത്വന പരിചരണം പരിചയപ്പെടുത്തിത്തരികയും, 
വ്യക്തമായ വഴി കാണിച്ചുതരികയും ചെയ്തത് ബ്രി
ട്ടീഷ് നഴ്സായ ജില്ലിയായിരുന്നു. ഭാരതത്തിലുടനീളം 
സഞ്ചരിച്ച് സാന്ത്വന പരിചരണത്തിന്റെ പാഠങ്ങൾ 
ഏവരിലും എത്തിക്കാൻ പ്രയത്‌നിച്ചിരുന്ന ജില്ലി, 
ഇപ്പോഴും പാലിയേറ്റീവ് കെയറിന്റെ സജീവ പ്രചാ
രകയായി തുടരുന്നു,'' ഡ�ോ. രാജഗ�ോപാൽ പറയുന്നു.

ക�ോഴിക്കോട് ആസ്ഥാനമായി പ്രവർത്തിക്കുന്ന 
സ്മാർട്ട് ഫൗണ്ടേഷൻ (ZMART Foundation) ഏർപ്പെ
ടുത്തിയിരിക്കുന്ന സ്‌നേഹസാന്ദ്രം (Znehazandram) 
2022 അവാർഡ് പാലിയം ഇന്ത്യയുടെ ട്രസ്റ്റി ആഷ്‌ല 
റാണിക്ക് സമ്മാനിച്ചു. 
ഡ�ോ എം. ആർ രാജഗ�ോപാൽ ആധ്യക്ഷം വഹിച്ച 
ചടങ്ങിൽ മുഖ്യാതിഥിയായ ഡ�ോ. ബിജു ജേക്കബ് 
IA&AS (പ്രിൻസിപ്പൽ അക്കൌണ്ടൻറ് ജനറൽ, 
കേരള) ആണ് അവാർഡ് നല്‍കിയത്. സ്മാർട്ട് ഫൗ
ണ്ടേഷന്റെ ട്രസ്റ്റികളായ ഡ�ോ. ബീന ഉമ്മൻ, ഡ�ോ. 
അലക്‌സ് ഉമ്മൻ എന്നിവരും, ഫാദർ ക�ോശി 
അലക്‌സാണ്ടർ ആഷ്ബി, ജ�ോർജ് ഉമ്മൻ എന്നി
വരും ആശംസകളർപ്പിച്ചു. പരിപാടി സൂമിലൂടെയും 
പാലിയം ഇന്ത്യയുടെ ഫേസ്ബുക്ക് പേജിലൂടെയും 
തത്സമയം പ്രദർശിപ്പിച്ചിരുന്നു.

സ്‌നേഹസാ�ം അവാർഡ് 
ആഷ്‌ല റാണിക്ക്   

ഇന്ത്യയിൽ പാലിയേറ്റീവ് കെയർ സേവനങ്ങൾ 
നല്കുന്ന സ്ഥാപനങ്ങളുടെ സംസ്ഥാനം തിരിച്ചുള്ള 
ഡയറക്ടറി പാലിയം ഇന്ത്യയുടെ വെബ്‌സൈറ്റിൽ 
ലഭ്യമാണ്. സാമൂഹിക സംഘടനകൾ, തൃതീയ 
പരിചരണ സ്ഥാപനങ്ങൾ, കാൻസർ കെയർ സെ
ന്ററുകൾ മുതലായവ, ബന്ധപ്പെടാനുള്ള വിവരങ്ങള�ോ
ട�ൊപ്പം പട്ടികയിൽ ഉൾപ്പെടുത്തിയിരിക്കുന്നു. ഓര�ോ 
സ്ഥാപനത്തിലെയും മ�ോർഫിൻ ലഭ്യതയും അത�ോ
ട�ൊപ്പമുണ്ട്. 
സാന്ത്വന പരിചരണം ആവശ്യമുള്ള ആർക്കും 
അവരുടെ ഏറ്റവും അടുത്തുള്ള കേന്ദ്രം കണ്ടെത്താൻ 
ഞങ്ങളുടെ ഡയറക്ടറി സഹായിക്കും. 
ദയവായി പാലിയം ഇന്ത്യയുടെ പാലിയേറ്റീവ് 
കെയർ ഡയറക്ടറി ന�ോക്കുക, നിങ്ങൾ അറിയുന്ന 
ഏതെങ്കിലും കേന്ദ്രം അതിൽ ഉൾപ്പെടുത്തിയിട്ടില്ലെ
ങ്കിൽ ഞങ്ങളെ അറിയിക്കുക. https://palliumindia.
org/clinics 

പാലിയം ഇന്ത്യ ചെയർമാൻ ഡ�ോ. എം.ആർ. രാജ
ഗ�ോപാലിന് നാഷണൽ അസ�ോസിയേഷൻ ഓഫ് 
പാലിയേറ്റീവ് കെയർ ഫ�ോർ ആയുഷ് ആൻഡ് ഇന്റ
ഗ്രേറ്റീവ് മെഡിസിൻ (NAPCAIM) ഏർപ്പെടുത്തിയ 
ലൈഫ് ടൈം അച്ചീവ്മെന്റ് അവാർഡ് ലഭിച്ചു.
കെ. രാധാകൃഷ്ണ മേന�ോൻ (നാപ്‌കൈം നാഷണൽ 
വൈസ് പ്രസിഡന്റ് ), സിസ്റ്റർ സുശീല (വൈസ് പ്രസി
ഡന്റ്, കന്യാകുമാരി സിറ്റി ചാപ്റ്റർ), സിസ്റ്റർ മേഴ്‌സി, 
ദിലീപ്, സുനിൽ (മദർ അന്ന കെയർ സെന്റർ, കുല

ശേഖരം) എന്നിവരടങ്ങുന്ന NAPCAIM പ്രതിനിധി 
സംഘം പാലിയം ഇന്ത്യയുടെ തിരുവനന്തപുരത്തെ 
ഓഫീസിലെത്തിയാണ് അവാർഡ് കൈമാറിയത്.
അമൃത്സറിലെ ഗുരു റാംദാസ് യൂണിവേഴ്സിറ്റി ഓഫ് 
ഹെൽത്ത് സയൻസസിൽ നടന്ന NAPCAIM-ന്റെ 
പ്രഥമ അന്താരാഷ്ട്ര ക�ോൺഫറൻസിൽ ഡ�ോ. 
രാജഗ�ോപാലിനു വേണ്ടി മഹാരാഷ്ട്ര സ്റ്റേറ്റ് ചാ
പ്റ്റർ വൈസ് പ്രസിഡന്റ് ഡ�ോ. ജാഗ്രതി കാംദാർ 
അവാർഡ് ഔപചാരികമായി ഏറ്റുവാങ്ങി. 



മറ്റുള്ളവർക്ക് നൽകുന്ന കരുതലും ദയയുമെല്ലാം 
നിങ്ങളുടെ ഹൃദയത്തെ ഊഷ്മളമാക്കാൻ

തിരികെയെത്തട്ടെ

അർബുദത്തെത്തുടർന്ന് കടുത്ത വേദനയും ഒറ്റപ്പെടലും അനുഭവിക്കുന്നവർ, എയ്ഡ്‌സ ്ബാധിതർ, തളർവാതം 
പ�ോലെ ദീർഘകാലം പരിചരണം ആവശ്യമുള്ളവർ, വൃക്കര�ോഗികൾ എന്നിവർക്ക് വേദനയിൽ നിന്നും ആശ്വാസം, 
സാന്ത്വന പരിചരണം എന്നിവ ലഭ്യമാക്കുകയാണു ലക്ഷ്യം. തിരുവനന്തപുരം മെഡിക്കൽ ക�ോളേജ,് ജനറൽ ആശുപ
ത്രി, എസ.്എ.ടി എന്നിവിടങ്ങളിൽ ഒ.പി. നടത്തിയും കിടത്തിച്ചികിത്സാ വിഭാഗത്തില്‍  ര�ോഗികളെ അഡ്മിറ്റു ചെയ്തും 
വീടുകളിലെത്തിയും സാന്ത്വന പരിചരണം നൽകുന്നു. പാലിയം ഇന്ത്യയുടെ ഓഫീസിന്റെ നിശ്ചിതി ചുറ്റളവിലുള്ള 
പത്തിലധികം ലിങ്ക് സെന്ററുകളുമായി സാന്ത്വനപരിചരണം ബന്ധപ്പെടുത്തിയിരിക്കുന്നു.
ര�ോഗികളുടെ കുട്ടികൾക്കു വിദ്യാഭ്യാസ സഹായം, ര�ോഗികൾക്കു പുനരധിവാസം, നിർധന കുടുംബത്തിനു 
മാസംത�ോറും ഫുഡ്കിറ്റ് വിതരണം, ഡ�ോക്ടർമാർക്കും നേഴ്‌സുമാർക്കും സന്നദ്ധ പ്രവർത്തർക്കും സാന്ത്വന 
പരിചരണ പരിശീലനം, കാലിന് ചലനശേഷി നഷ്ടപ്പെട്ടവർക്ക് സാമൂഹ്യ നീതി വകുപ്പിന്റെ സഹകരണത്തോടെ 
ഹാഫ് വേ ഹ�ോം, ഉറ്റവരെ നഷ്ടപ്പെട്ടവരുടെ കൂട്ടായ്മ (ഉണർവ്വ്) തുടങ്ങി പ്രവർത്തനങ്ങൾ നിരവധിയാണ്. 
എല്ലാ സേവനങ്ങളും സൗജന്യമാണ്. ഉദാരമനസ്‌കരുടെയും മനുഷ്യസ്‌നേഹികളുടെയും സംഭാവനകളിലാണ് 
പാലിയം ഇന്ത്യ നിലനിൽക്കുന്നത്. 

2006 ൽ പാലിയം ഇന്ത്യ
തിരുവനന്തപുരം കേന്ദ്രമാക്കി ട്രിവാൻഡ്രം ഇൻസ്റ്റിട്യൂട്ട് 

ഓഫ് പാലിയേറ്റീവ് സയൻസസ് (ടിപ്‌സ്) സ്ഥാപിച്ചു.  
2012 മുതൽ ല�ോകാര�ോഗ്യ സംഘടനയുടെ ക�ൊളാബറേറ്റിംഗ് സെന്ററാണ്.

പാലിയം ഇന്ത്യ, ഐഷ മെമ്മോറിയല്‍ ഹ�ോസ്പിറ്റല്‍ ബില്‍ഡിംഗ്‌, 
ഈഞ്ചക്കല്‍ - ക�ോവളം ഹൈവേ, പരുത്തിക്കുഴി, മണക്കാട് പി.ഒ., തിരുവനന്തപുരം - 695009
Phone: 97467 45497   E-mail: info@palliumindia.org
Web: www.palliumindia.org

സംഭാവനകൾക്ക്  80 G(s) IV പ്രകാരം ആദായ നികുതി ഇളവ്. 

നിങ്ങൾ നൽകുന്ന ഒരു തുകയും ഞങ്ങൾക്ക് ചെറുതല്ല. നിങ്ങൾ വിശേഷാവസരങ്ങളിൽ 
ചെലവിടുന്ന തുകയിൽ ചെറിയ�ൊരംശം ര�ോഗികളുടെ വേദനയകറ്റാൻ മാറ്റി വയ്ക്കു. 

ചെക്കുകൾ PALLIUM INDIA യുടെ പേരിൽ നൽകുക.
ബാങ്കുവഴി പണം നൽകാൻ

ഇന്ത്യയിൽ:  എസ്.ബി.ഐ., പട്ടം (ക�ോഡ് 3355) SB A/c 30086491915, IFSC Code: SBIN 0003355 

വിദേശത്തുനിന്ന്:
  എസ്.ബി.ഐ., ഡൽഹി (ക�ോഡ് 00691), A/c  No: 40098265669.  

                                IFSC: SBIN0000691, SWIFT Code: SBININBB104
ആദായ നികുതിയിൽ ഇളവു ലഭിക്കുന്നതിനായി, സംഭാവനകള�ോട�ൊപ്പം PAN നമ്പറും വിലാസവും  

നിർബന്ധമാണ് (10B, ഇൻകം ടാക്‌സ് ആക്റ്റ്). അതിനാൽ പാലിയം ഇന്ത്യയ്ക്കു സംഭാവന  
നൽകുന്നവർ ദയവായി ഈ വിവരങ്ങൾകൂടി ഞങ്ങൾക്ക് അയച്ചുതരാനപേക്ഷ.

ഒത്തുചേരാം
വർഷങ്ങളായി സാന്ത്വനപരിചരണരംഗത്ത് സജീ
വമാണ് കേരളം. 1993 ൽ ക�ോഴിക്കോട് മെഡിക്കൽ 
ക�ോളേജിലെ പെയിൻ ആൻഡ് പാലിയേറ്റിവ് 
കെയർ സ�ൊസൈറ്റിയിൽ തുടങ്ങിയ പാലിയേറ്റീവ് 
കെയർ പ്രസ്ഥാനം ഇന്ന് കേരളം മുഴുവൻ പടർന്നു 
കഴിഞ്ഞിരിക്കുന്നു.
ദീർഘകാലം പരിചരണം ആവശ്യമുള്ള ര�ോഗിക
ളുടെ എണ്ണം ക്രമാതീതമായി ഉയർന്നു ക�ൊണ്ടിരി
ക്കുന്ന സാഹചര്യത്തിൽ ര�ോഗികൾക്ക് സാന്ത്വനപ
രിചരണ കൂട്ടായ്മകൾ നൽകുന്ന സേവനത്തിന്റെ ആഴം 
വളരെ വലുതാണെന്ന് പാലിയം ഇന്ത്യ സന്ദർശിച്ച
പ്പോൾ ബ�ോധ്യപ്പെട്ടു. ര�ോഗീപരിചരണം ബന്ധുക്കളു
ടെയും കുടുംബത്തിന്റെയും മാത്രമല്ല, സമൂഹത്തിന്റെ 
കൂടി ബാധ്യതയാണ്.
ര�ോഗികളെ അനുതാപത്തോടെ സമീപിക്കുകയും, 
അവർക്ക് ആത്മാർഥമായി കരുതലേകുകയും ചെയ്യു
ന്നതാണ് സാന്ത്വന പരിചരണത്തിന്റെ കർത്തവ്യം. 
നാം ഓര�ോരുത്തരും പാലിയേറ്റീവ് കെയർ വ�ോ
ളന്റിയർമാരാകണമെന്നും സ്‌നേഹവും കരുതലും 
ക�ൊടുത്ത് അവരെ ചേർത്തു പിടിക്കണമെന്നും ഡ�ോ. 
രാജഗ�ോപാൽ സാർ പറഞ്ഞു.
ഓര�ോ ദിവസവും കുറച്ചു സമയമെങ്കിലും സാന്ത്വന 
പരിചരണത്തിനായി മാറ്റിവയ്ക്കാൻ തയ്യാറുള്ള കുറ
ച്ചുപേരെങ്കിലും ഓര�ോ സ്ഥലത്തും ഒത്തുചേർന്നാൽ 
വലിയ മാറ്റങ്ങളാണുണ്ടാവുക എന്ന ഓർമ്മപ്പെടുത്ത
ലാണ് ഈ സന്ദർശനത്തിലൂടെ ലഭിച്ചത്.

മാളവിക എം.ആർ.

പുതിയ�ൊരുണര്‍വ്വ് 
എൻ.എസ്.എസ്സിന്റെ ഭാഗമായാണ് ഞങ്ങളുടെ 
സ്‌കൂളിലെ പ്ലസ് വൺ, പ്ലസ് ടു വിദ്യാർത്ഥികൾ 
പാലിയം ഇന്ത്യ സന്ദർശിച്ചത്. ആ സ്ഥാപനത്തി
ന്റെ  പ്രവർത്തനങ്ങൾ മനസ്സിലാക്കിയപ്പോൾ, അത് 
എന്റെ ജീവിതത്തിൽ പുതിയ�ൊരു ഉണർവ് നൽകി. 
മറ്റുള്ളവരെ സഹായിക്കുക എന്നത് വെറുമ�ൊരു ജ�ോ
ലിയല്ല, മറിച്ച് ഉത്തരവാദിത്വമാണെന്ന തിരിച്ചറിവ്, 
പാലിയേറ്റിവ് കെയർ നമുക്കു നല്കുന്നു.
പല കഴിവുകൾ ഉണ്ടായിട്ടും അത�ൊന്നും പ്രയ�ോജ
നപ്പെടുത്താതെ അലസന്മാരായി ഇരിക്കുമ്പോൾ, 
ആര�ോഗ്യപരമായും സാമ്പത്തികമായുമുള്ള പരിമി
തികളെ അതിജീവിച്ചുക�ൊണ്ട് ഉയർന്ന സ്ഥാനങ്ങളി
ലേക്ക് എത്തിപ്പെടുന്നവരെ കാണുന്നത് പുതുതലമുറ
യ്ക്ക് പ്രച�ോദനം നൽകുന്നു. ഇനിയും പാലിയം ഇന്ത്യ 
പ�ോലെയുള്ള സ്ഥലങ്ങൾ സന്ദർശിക്കാൻ അവസരം 
കിട്ടുകയാണെങ്കിൽ ഞാനത് തീർച്ചയായും പ്രയ�ോജ
നപ്പെടുത്തും.

കാർത്തിക വി.എസ്.
 

സമൂഹത്തിന്റെ ഉത്തരവാദിത്തം
ദീർഘകാലമായി ര�ോഗം ബാധിച്ചവര�ോ, ര�ോഗം മൂല
മുള്ള വേദനയനുഭവിക്കുന്നവര�ോ ആയ മനുഷ്യരുടെ 
ബുദ്ധിമുട്ടുകളകറ്റി അവരെ ആശ്വസിപ്പിക്കുക എന്ന 
ലക്ഷ്യത്തോടെയുള്ള പരിചരണരീതിയാണ് സാന്ത്വ
നപരിചരണം അഥവാ പാലിയേറ്റീവ് കെയർ.
ര�ോഗംക�ൊണ്ട് ബുദ്ധിമുട്ടുന്നവർക്ക് സാന്ത്വനപരി
ചരണം എത്ര ഉപകാരപ്രദവും ആശ്വാസകരവുമാണെ

സാന്ത്വനചികിത്സ ഓര�ോ 
പൗരന്റെയും ദൗത്യം

സാമൂഹികപ്രതിബദ്ധതയും യുവജനങ്ങളും

കരമന ഗേൾസ് ഹൈയർ സെക്കണ്ടറി സ്‌കൂളിൽ നിന്നു പാലിയം ഇന്ത്യ സന്ദർശിച്ച എൻ.എസ്.
എസ് വ�ോളന്റിയർമാരായ വിദ്യാർത്ഥിനികളിൽ ചിലർ പങ്കുവച്ച അനുഭവക്കുറിപ്പുകളുടെ പ്രസക്ത 
ഭാഗങ്ങൾ.

ന്ന് കഴിഞ്ഞ ദിവസം പാലിയം ഇന്ത്യ സന്ദർശിച്ച
പ്പോൾ വ്യക്തമായി. ര�ോഗിയുടെ പരിചരണം ആ കുടും
ബത്തിന്റെ മാത്രം പ്രശ്നമല്ലെന്നും മുഴുവൻ സമൂഹത്തി
ന്റെയും ഉത്തരവാദിത്തമാണെന്നും മനസ്സിലാക്കി.
എട്ടു വർഷമായി പാലിയം ഇന്ത്യയിൽ സേവനമനു
ഷ്ഠിക്കുന്ന, ആ വലിയ കുടുംബത്തിലെ ഒരംഗമായ 
ആഷ്‌ല മാഡത്തിന്റെ വാക്കുകൾ വളരെയധികം പ്ര
ച�ോദനം നൽകി. ആത്മാർത്ഥമായ കരുതല�ോടെ 
ര�ോഗിയെ സമീപിച്ച് അവരുടെ പ്രശ്‌നങ്ങൾ കേൾ
ക്കുകയും, കഴിയുന്നത് പരിഹരിച്ച്, അവർക്ക് മുന്നോട്ട് 
പ�ോകാനുള്ള ശക്തി നല്കുകയും പാലിയേറ്റീവ് കെയർ 
ചെയ്യുന്നു. എത്ര കഠിനമായ ര�ോഗവും സാന്ത്വനവാ
ക്കുകളും പരിചരണവും സ്‌നേഹവും ക�ൊണ്ട് നമുക്ക് 
സഹ്യമാക്കാമെന്നും പാലിയം ഇന്ത്യയിലെ സന്ദർശ
നത്തിലൂടെ ഞങ്ങൾക്ക് മനസ്സിലായി.

ദേവിക വി.

വിലമതിക്കാനാകാത്ത നിമിഷങ്ങള്‍ 
പാലിയം ഇന്ത്യയെ കുറിച്ച് ഒരു ധാരണയുമില്ലാതെ 
അവിടെ എത്തിയ എനിക്കും എന്റെ സുഹൃത്തുക്കൾ
ക്കും, പ്രതീക്ഷിച്ചതുപ�ോലെ പുതിയ ഒരു അറിവാണ് 
ലഭിച്ചത്.
ആഷ്‌ല മാഡവും കെ.എൻ. നായർ സാറും തങ്ങ
ളുടെ അനുഭവങ്ങൾ ഞങ്ങള�ോടു പങ്കുവച്ചു. പാലിയം 
ഇന്ത്യയെ കുറിച്ച് ഒരു ആമുഖം തന്നതിനു ശേഷം, 
ആഷ്‌ല മാഡം താൻ പാലിയം ഇന്ത്യയിലേക്ക് വരാ
നുണ്ടായ സാഹചര്യവും കാരണവും വിശദീകരിച്ചു. മാ
ഡത്തിന്റെ വാക്കുകളിൽ നിന്ന് ഞങ്ങൾക്കെല്ലാവർ
ക്കും പുതിയ ഒരു പ്രച�ോദനമാണ് ലഭിച്ചത്.
അതിനു ശേഷം കെ.എൻ. നായർ സാർ ഞങ്ങൾ
ക്ക് വേദനയുടെ ശരിയായ നിർവചനം പറഞ്ഞു 
തന്നു. നാലുതരം വേദനകളെപ്പറ്റി വിശദീകരിച്ചു. 

ഒപ്പം തന്നെ 1993ൽ ക�ോഴിക്കോട് മെഡിക്കൽ 
ക�ോളേജിൽ ആദ്യമായി പാലിയേറ്റീവ് കെയർ തു
ടങ്ങിയപ്പോഴുണ്ടായ ഒരനുഭവം പങ്കുവച്ചു. അതിനു
ശേഷം തന്റെ ജീവിതത്തിൽ നേരിട്ട് അനുഭവമുണ്ടായ 
ഒരു ര�ോഗിയുടെയും കുടുംബത്തിന്റെയും ദയനീയമായ 
അവസ്ഥയും ആ ര�ോഗിയുടെ ര�ോഗം മൂർച്ഛിക്കാനി
ടയായ സമൂഹത്തിന്റെ കരുതലില്ലായ്മയും അദ്ദേഹം 
പറഞ്ഞു ‌തന്നു.
വളരെ രസകരമായ രീതിയിലാണ് കെ.എൻ. നായർ 
സാർ ഞങ്ങൾക്ക്  ക്ലാസ്സെടുത്തത്. കുട്ടികള�ോട് സം
സാരിക്കുമ്പോൾ അദ്ദേഹവും കുട്ടിയായി മാറുകയാണ് 
എന്ന് എനിക്ക് അനുഭവപ്പെട്ടു.
അവിടെനിന്ന ഓര�ോ നിമിഷവും എനിക്കും സുഹൃ
ത്തുക്കൾക്കും ഒരുപ�ോലെ വിലമതിക്കാനാവാത്തവ
യായിരുന്നു. ഞങ്ങൾക്ക് ഈ സന്ദർഭത്തിന് ഇടയ�ൊ
രുക്കിത്തന്ന എൻ.എസ്.എസ്സിന്റെ ക�ോ-ഓർഡിനേ
റ്റർ കവിത ടീച്ചർക്കും, ഇങ്ങനെ ഒരുവസരം നല്കിയ 
പാലിയം ഇന്ത്യയ്ക്കും ഞങ്ങളെ സ്വീകരിച്ച റീന മാഡ
ത്തിനും ഒരുപാട് നന്ദി അറിയിക്കുന്നു.

വിഷ്ണുപ്രിയ സി.എസ്.
 

മറക്കാനാകാത്ത ദിവസം
പാലിയം ഇന്ത്യ സന്ദർശിച്ച ദിവസം എന്റെ ജീവി
തത്തിൽ മറക്കാൻ കഴിയാത്ത ഒരു ദിവസമായിരു
ന്നു. ഞങ്ങളെ സ്വീകരിച്ച റീനച്ചേച്ചി, ആഷ്‌ല മാഡ
ത്തിനെ വിളിക്കാം എന്നും പറഞ്ഞുപ�ോയി. ഞാൻ 
പ്രതീക്ഷിച്ച പ�ോലത്തെ ഒരു ആഷ്‌ല മാഡം അല്ല 
എന്റെ മുന്നിൽ വന്നത്. ഇലക്ട്രിക് വീൽചെയറിൽ 
ഇരുന്ന് പ്രത്യക്ഷപ്പെട്ട ആ കാഴ്ച ഒരിക്കലും മറക്കാൻ 
കഴിയില്ല. വീൽചെയറിലായ കഥയും, തന്റെ തുടർ
ന്നുള്ള ജീവിതവും, അവരുടെ ജീവിതത്തിൽ വഴിതെ
ളിച്ച ഒരാളെയും കുറിച്ച് മാഡം പറഞ്ഞുതന്നു.

പത്രത്തിൽ എം.പി അനിൽ കുമാർ എന്ന വ്യക്തിയെ 
കുറിച്ച് മാഡം വായിക്കുകയുണ്ടായി. അദ്ദേഹത്തിന്റെ 
ജീവിതവും വീൽചെയറിലായിരുന്നു. ഒരു പൈലറ്റാ
യിരുന്ന അദ്ദേഹത്തിന് ഒരിക്കൽ ബൈക്ക് ഓടിക്കു
ന്നതിനിടയിൽ ഒരു അപകടം സംഭവിച്ചു. കഴുത്തി
നായിരുന്നു പരിക്ക്. തല തിരിക്കാന�ോ സംസാരി
ക്കാന�ോ കഴിയാത്ത അവസ്ഥയിലായി. അദ്ദേഹം 
തന്റെ വായിൽ പേന കടിച്ചുപിടിച്ചു ക�ൊണ്ട് ഒരു 
ലേഖനം എഴുതി: "എയർബ�ോൺ ടു ചെയർബ�ോൺ".
ആ കഥയാണ് ആഷ്‌ല മാമിന്റെ ജീവിതത്തിൽ വഴി
തെളിയിച്ചത്.
പാലിയം ഇന്ത്യയിൽ വന്നശേഷം ആഷ്‌ല മാഡം 
കൗൺസലിംഗ് പഠിച്ചു. ആദ്യം അവിടത്തെ ഒരു 
വ�ോളന്റിയറായി, ഇപ്പോൾ ഒരു പ്രവർത്തകയാണ്.
പിന്നീടു ഞങ്ങള�ോടു സംസാരിച്ച കെ.എൻ. നായർ 
സർ അദ്ദേഹത്തിന്റെ അനുഭവത്തിൽ നിന്നൊരു 
സംഭവം പറഞ്ഞുതന്നു.
അഞ്ചാറു കില�ോമീറ്റർ ദൂരത്തുനിന്ന് ഒരു മനുഷ്യൻ 
ഒരു ആശുപത്രിയിൽ വന്നു. തന്റെ അമ്മയ്ക്ക് തീരെ 
വയ്യ എന്ന് ഡ�ോക്ടറ�ോട് പറഞ്ഞു. ഇത്രയും ദൂരെ 
അമ്മയെ എടുത്തുക�ൊണ്ട് വരാൻ കഴിയില്ല എന്നുപ
റഞ്ഞ് അയാൾ കരയുന്നു. ഇത് കണ്ടുനിന്ന ഒരു വ�ോള
ന്റിയർ കാര്യം തിരക്കി. അയാള�ോട് ഫ�ോൺ നമ്പറും 
പേരും എഴുതി തന്നിട്ട് അമ്മയുടെ അരികിൽ പെ
ട്ടെന്ന് പ�ോകാൻ പറയുന്നു. ''ഞങ്ങൾ ഡ�ോക്ടറുമായി 
അവിടെ എത്തും'' എന്നു പറഞ്ഞ് അയാളെ അയയ്ക്കു
ന്നു. അയാളുടെ ത�ൊട്ടുപിന്നാലെ ഡ�ോക്ടറും വ�ോളന്റി
യറും വീട്ടിലെത്തി, അമ്മയെ ചികിത്സിച്ചു. അവരുടെ 
തക്കസമയത്തെ ഇടപെടൽ കാരണം അമ്മ രക്ഷപ്പെ
ട്ടു. അവർ ഫ�ോൺ നമ്പർ ക�ൊടുത്തിട്ട് ഇനി എന്തെ
ങ്കിലും ആവശ്യം വന്നാൽ ഇതിൽ വിളിച്ചാൽ മതി, 
അല്ലാതെ ആശുപത്രയിൽ വരണമെന്നില്ല എന്ന് 
പറഞ്ഞ് മടങ്ങുന്നു. ഗൃഹസന്ദർശനം എത്ര പ്രധാന

മാണ് എന്നു ഞങ്ങൾക്ക് മനസ്സിലായി.
തന്റെ ജീവിതം മുന്നോട്ട് പ�ോകണം, ഒരിക്കലും ഇരു
ട്ടുമുറിയിലാകരുത് എന്ന് ചിന്തിക്കുകയും അതിനായി 
പ്രവർത്തിക്കുകയും ചെയ്ത ആഷ്‌ല മാഡത്തിന് ബിഗ് 
സല്യൂട്ട്.

നന്ദ ബി.ബി

�	 സാന്ത്വന പരിചരണ കൺസൾട്ടേഷൻ / ടെലിഹെൽത്ത് / രജിസ്ട്രേഷൻ: 96458 84889 / 86068 84889 
�	 സഹയാത്ര / ഡ�ൊണേഷൻ / കുട്ടികളുടെ വിദ്യാഭ്യാസ സഹായം: 97467 45504
�	 വ�ോളന്റിയർ പരിശീലനം / പ�ൊതുജന ബ�ോധവത്ക്കരണം: 97467 45502
�	 ഓൺലൈൻ സർട്ടിഫിക്കറ്റ് ക�ോഴ്‌സുകൾ: 90726 20041
�	 ക്ലാസ്സ്‌റൂം പരിശീലന പരിപാടികൾ (തിരുവനന്തപുരം): 85899 98760
�	 സംസ്ഥാന / ദേശീയതല പാലിയേറ്റീവ് കെയർ ഡയറക്ടറി: 97467 45501
�	 ഹ്യൂമൻ റിസ�ോഴ്‌സസ്: 90726 20258
�	 മറ്റു വിവരങ്ങൾ: 97467 45497

�	 ഇ-മെയിൽ: info@palliumindia.org 

പാലിയം ഇന്ത്യയുമായി ബന്ധപ്പെടാനുള്ള നമ്പറുകൾ: 

എപിജെ അബ്ദുൾ കലാം ടെക്നോളജിക്കൽ യൂ
ണിവേഴ്സിറ്റിയുടെ നാഷണൽ സർവീസ് സ്‌കീം 
സെല്ലും പാലിയം ഇന്ത്യയും സംയുക്തമായി മൂ
വാറ്റുപുഴയിലെ വിശ്വജ്യോതി ക�ോളേജ് ഓഫ് 
എഞ്ചിനീയറിംഗ് ആന്‍ഡ് ടെക്നോളജിയിൽ 
രണ്ടു ദിവസത്തെ പാലിയേറ്റീവ് കെയർ പരി
ശീലന പരിപാടി സംഘടിപ്പിച്ചു.
ബാബു എബ്രഹാം (ഹെഡ് - സ�ോഷ്യൽ എൻ
ഗേജ്മെന്റ്, പാലിയം ഇന്ത്യ), റീന ആർ. 
(സീനിയർ കമ്മ്യൂണിറ്റി സ�ോഷ്യൽ ഓഫീസർ, 
പാലിയം ഇന്ത്യ), അഭിരാമി പി.സി, എ.പി ശ്രീ
കാന്ത് (കമ്മ്യൂണിറ്റി സ�ോഷ്യൽ ഓഫീസർമാർ, 
പാലിയം ഇന്ത്യ) എന്നിവർ നേതൃത്വം നല്കി.

ബി. ഗംഗാദേവി

സഹയാത്രയിലെ ചിത്രങ്ങളിൽ ചിരപരിചിത 
മുഖമേതെന്നു ച�ോദിച്ചാൽ വിക്കി എന്നാകും 

എന്റെ ഉത്തരം. വിക്കി നമ്മെ പല രൂപത്തിൽ വി
ഷയംപ�ോലെതന്നെ ചിരിപ്പിക്കുകയും ചിന്തിപ്പിക്കു
കയും ചെയ്യാറുണ്ട്.
ഏകദേശം രണ്ട് വർഷത്തോളമായി പല ഉള്ളടക്ക
ങ്ങള�ോടും ചേർന്ന് മറ്റുചില വരകളും കണ്ടുതുടങ്ങിയി
ട്ട്. വിക്കിയിൽനിന്നു വ്യത്യസ്തമായ ഘടനാ വിശേഷ
ങ്ങൾ ശ്രദ്ധിച്ചപ്പോഴാണ് വിക്കി വരക്കാരനായ കാർ
ട്ടൂണിസ്റ്റ് പി.വി കൃഷ്ണൻ മാഷല്ല ഇതിന്റെ പിന്നിൽ 
എന്ന് പിടികിട്ടിയത്.
പേര് ശ്രദ്ധിച്ചപ്പോൾ ജൈൽസ് ഫ്രാൻസിസ്. പേ
രുക�ൊണ്ട് ചെറുപ്പക്കാരൻ എന്നുറപ്പിച്ചാണ് ഞാൻ 
കഴിഞ്ഞ ദിവസം അദ്ദേഹവുമായി സംസാരിച്ചു തു
ടങ്ങിയത്. പേരിലെ ചെറുപ്പം സംസാരത്തിലും 
വരയിലും പിന്നെ മറ്റ് പല മേഖലകളിലും നിലനിറു
ത്തുന്ന 75 കഴിഞ്ഞ ചെറുപ്പക്കാരനാണദ്ദേഹം. 
വളരെ അനായാസമായി പല വിദേശ ഭാഷകളും 
കൈകാര്യം ചെയ്യുന്ന അദ്ദേഹം രസകരമായ സം
സാരത്തിലും കേമൻ തന്നെ, വളരെ പ�ോസിറ്റീവ് 
ഊർജം നിറഞ്ഞ സംസാരരീതി.
ആലപ്പുഴ ജില്ലയിലെ ചേർത്തലയിൽ വേരുകളുള്ള 
അദ്ദേഹം (ഞാനും ചേർത്തല സ്വദേശി എന്നത് 
സന്തോഷം പല മടങ്ങാക്കി) സ്ഥിരതാമസം തിരു
വനന്തപുരത്ത്. അദ്ദേഹത്തിന്റെ പിതാവ് മേജർ റ്റി. 
പി ഫ്രാൻസിസിന്റെ നാടാണ് ചേർത്തല. അമ്മ തി
രുവനന്തപുരംകാരി ഗ്രേസ് റ്റി. ഫ്രാൻസിസ്. 
1945ൽ ജബൽപൂരിലായിരുന്നു ജനനം, കൂട്ടായി ഇരട്ട 
സഹ�ോദരനും.
1947ൽ ഭാരതത്തിന്റെ സ്വാതന്ത്ര്യാനന്തരം പിതാവ് 
ഇന്ത്യൻ മിലിറ്ററി മിഷന്റെ ഭാഗമായി ജർമനിയിലെ 
ബെർലിനിൽ നിയമിതനായി. അങ്ങിനെ അമ്മയും 
ഇരട്ട മക്കളും അമ്മയുടെ നാടായ തിരുവനന്തപുര
ത്തേക്ക് മടങ്ങി.
1950ൽ പിതാവ് ഭാരതത്തിലേക്ക് തിരികെ എത്തി

യത�ോടെ അദ്ദേഹത്തിന്റെ സ്ഥലംമാറ്റത്തിന�ൊത്ത് 
ഉത്തരേന്ത്യയിലെ പല ഭാഗങ്ങളിലായിരുന്നു പഠനം. 
ബറേലി, മഹു, ജ�ോധ്പൂർ, റാഞ്ചി തുടങ്ങിയ സ്ഥല
ങ്ങളിലെ ജീവിതവും പഠനവും ഭിന്നഭാഷകളും ഭിന്ന 
സംസ്‌കാരങ്ങളും പരിചിതമാക്കിയ ബാല്യം. ചില
യിടങ്ങളിൽ ഹിന്ദി മീഡിയത്തിലായിരുന്നു പഠനം. 
ബീഹാറിലെ (ഇപ്പോഴത്തെ ജാർഖണ്ഡ് ) വളരെ പ്ര
ശസ്തമായ ഹസാരി ബാഗിൽ ജസ്യൂട്ട് പാതിരിമാരുടെ 
സെന്റ് സേവിയേഴ്‌സ് സ്‌ക്കൂളിലെ ബ�ോർഡിംഗിലാ
യിരുന്നു സ്‌ക്കൂൾ വിദ്യാഭ്യാസത്തിന്റെ അവസാന 
വർഷങ്ങൾ. 
പിതാവ് റിട്ടയർമെന്റ് എടുത്ത് തിരുവനന്തപുരത്ത് 
താമസമാക്കിയത�ോടെ, സ്‌ക്കൂൾ വിദ്യാഭ്യാസശേഷം 
വീണ്ടും തിരുവനന്തപുരത്തേക്ക്. 
ഐ.എസ്.സി സിലബസിലെ ആദ്യ പരീക്ഷാ വിജ
യികൾ എന്ന ഖ്യാതി ഞങ്ങൾ നേടി എടുത്തു എന്ന് 
സംസാരത്തിനിടെ അദ്ദേഹം അഭിമാനത്തോടെ പറ
യുകയുണ്ടായി. ബി.എ ധനതത്വശാസ്ത്രവും എം.എ 
ഇംഗ്ലീഷും പഠിച്ചത് മാർ ഇവാനിയ�ോസിൽ. എം.എ 
ചെയ്യുന്നത�ോട�ൊപ്പം തന്നെ ബ്രിട്ടീഷ് ഇൻസ്റ്റിറ്റ്യൂ
ട്ട് ഓഫ് ക�ോമേർസ് ആൻഡ് ടെക്‌ന�ോളജിയിൽ 

ചിത്രങ്ങൾ കഥ 
പറയുമ്പോൾ

സഹയാത്രികര്‍  

നിന്നും മാഗസിൻ ആന്റ് ബുക്ക് ഇലസ്‌ട്രേഷനിൽ 
ഡിപ്‌ള�ോമയും കൈപ്പിടിയിലാക്കി. 
വിവിധ ഭാഷകളിലുള്ള മികവ് പിതാവിൽനിന്നു 
പകർന്നു കിട്ടിയതാണ്. അദ്ദേഹം ഒരു ഭാഷാനിപു
ണനായിരുന്നു. അദ്ദേഹം നടത്തിയിരുന്ന വിദേശ 
ഭാഷാ ക്ലാസ്സുകളിൽ ഇരട്ട സഹ�ോദരർ നിർബന്ധി
തമായി പങ്ക് ചേരണമായിരുന്നു. 
സ്പാനിഷ്, ജർമ്മൻ, ജാപ്പനീസ്, ചൈനീസ് തു
ടങ്ങിയവ അനായാസം കൈകാര്യം ചെയ്യുന്ന 
ജൈൽസ് പിൽക്കാലത്ത് റഷ്യൻ ഭാഷയിൽ കേരളാ 
യൂണിവേഴ്‌സിറ്റിയിൽ നിന്നു ബിരുദാനന്തര ബിരുദം 
നേടുകയും ചെയ്തു.
ഏറെ വർഷങ്ങൾ സ്വന്തം താത്പര്യങ്ങൾക്കനുസൃത
മായി സ്വതന്ത്ര ചിത്രകാരനായി തലസ്ഥാന നഗര
ത്തിൽ വർത്തിച്ചു. അത�ോട�ൊപ്പം തന്നെ തിരുപ്പൂരും 
മറ്റുമുള്ള തുണിമില്ലുകളുടെ ടെക്സ്റ്റയിൽ ഡിസൈന
റായി തിരക്കാർന്ന ദിനങ്ങൾ. 
1970ൽ എറണാകുളത്തെ പ്രശസ്ത പുസ്തകക്കടയായ 
പൈക�ോയുടെ ആവശ്യ പ്രകാരം ഹാൻഡ് പെയി
ന്റഡ് ആശംസാ കാർഡുകൾ രൂപകല്പന ചെയ്തു. 
കാലിഗ്രാഫി, സ്‌ക്രീൻ, ബ്ലോക്ക് പ്രിന്റിംഗ് തുടങ്ങി
യവയിലും വിദഗ്ദ്ധനാണ് ജൈൽസ്.
അമ്മയുടെ നിർബന്ധത്തിൽ 1980ൽ കേരള സര്‍ക്കാ
രിന്റെ പ�ൊതുമേഖലാ സംരംഭമായ കെൽട്രോണിന്റെ 
അഡ്വർറ്റൈസിങ്ങ് ആൻഡ് പബ്ലിക് റിലേഷൻ വി
ഭാഗത്തിൽ അംഗമായി ചേർന്നു. 40 പേരിൽ നിന്നു 
തിരഞ്ഞെടുക്കപ്പെട്ട ഉദ്യോഗാർത്ഥി. 20 നീണ്ട വർ
ഷങ്ങൾ അവിടെ സേവനം അനുഷ്ഠിച്ചു. പല എക്‌സി
ബിഷനുകളിലും കെൽട്രോൺ പവലിയന്റെ ചുമതല
ക്കാരനായി, തിരക്കാർന്ന ഔദ്യോഗിക ജീവിതമാ
യിരുന്നു അവിടെ.
കെൽട്രോൺ സ്ഥാപകൻ കെ.പി.പി നമ്പ്യാര�ോടും 
ഇന്ത്യൻ സൂപ്പർ കമ്പ്യൂട്ടർ തലച്ചോറായ ഡ�ോ. വിജയ് 
പി. ഭട്ട്ഗറ�ോടും ഒത്തു പ്രവർത്തിക്കാൻ പറ്റിയതി
ലുള്ള അഭിമാനവും സന്തോഷവും ആ സംസാരത്തിൽ 
നിറഞ്ഞ് കാണാം. 
തിരുവനന്തപുരത്തെ പ്രശസ്തമായ ലയ�ോള സ്‌ക്കൂളി
ന്റെ 4 ഹൗസ് ബാഡ്ജും പതാകകളും ഇദ്ദേഹത്തി
ന്റെ സൃഷ്ടിയാണ്. ക�ോവിഡ് സമയത്ത് കുട്ടികൾ
ക്കായി അദ്ദേഹം രൂപകല്പന ചെയ്ത കഥ പറയും ചി
ത്രങ്ങൾ ലളിതവും ആശയ സമ്പുഷ്ടവുമാണ്.
ഓര�ോ വരയിലും നിർമിതിയിലും അദ്ദേഹം പുലർ
ത്തുന്ന സൂക്ഷ്മത ശ്രദ്ധാവഹം തന്നെ.
കേരളത്തിന്റെ പ്രകൃതി ദൃശ്യങ്ങൾ ആവശ്യക്കാർ
ക്കായി വലിയ കാൻവാസിൽ വരയ്ക്കുന്ന ജ�ോലിയിൽ 
വ്യാപൃതനാണ് ഇപ്പോൾ. ഡിജിറ്റൽ പ്രിന്റിംഗും മറ്റ് 
ചിത്രരചനാ മാദ്ധ്യമങ്ങളും വിദേശഭാഷാ ക്ലാസ്സുകളു
മായി തിരക്കിലാണ് അദ്ദേഹം. 
കൂടാതെ സഹധർമ്മിണി എൽസിയും സഹ�ോദരി 

സിൽവിയുമായി ചേർന്ന് നടത്തുന്ന ഹ�ോംസ്റ്റേയുടെ 
തിരക്കുകളും. ഹ�ോംസ്റ്റേയിലെത്തുന്ന പല വിദേശി
കളും അദ്ദേഹത്തിന്റെ ഡിജിറ്റൽ പ്രിന്റിംഗ് ആരാധ
കരായാണ് കേരളത്തിൽനിന്നു മടങ്ങുന്നത്. 
എൻജിനീയറായ അദ്ദേഹത്തിന്റെ ഏക മകൻ കുടും
ബസമേതം ദുബായിലാണ്. 
ഡ�ോ. രാജഗ�ോപാലിന�ോടുള്ള അയൽബന്ധവും 
സ്‌നേഹവും ആരാധനയുമാണ് സഹയാത്രയ്ക്കു വേണ്ടി 
ചിത്രങ്ങൾ വരയ്ക്കാൻ നിമിത്തമായത്. ഉള്ളടക്കം മന
സ്സിലായാൽ കടലാസിൽ ക�ോറി കമ്പ്യൂട്ടറിലാക്കാൻ 
വളരെ ചെറിയ സമയം മതി അദ്ദേഹത്തിന്. 
ഈ നിസ്വാർത്ഥ സേവനത്തിന് പാലിയം ഇന്ത്യ 
അദ്ദേഹത്തോട് എത്രമാത്രം കടപ്പെട്ടിരിക്കുന്നു എന്ന് 
എടുത്ത് പറയട്ടെ.
അദ്ദേഹത്തിന് ഐശ്വര്യവും ഒപ്പം കലാചാതുര്യവും 
എന്നെന്നും കൂട്ടായിരിക്കട്ടെ എന്ന് നമുക്ക് ഒന്നു 
ചേർന്ന് ആശംസിക്കാം.
(എറണാകുളത്ത് ഐ. ടി കമ്പനിയിൽ ഫൈനാൻസ് 
വിഭാഗത്തിലെ ഉദ്യോഗസ്ഥയാണ് ലേഖിക).

ക്കായി നൽകുമ്പോൾ 
അദ്ദേഹം പറഞ്ഞു, നീയാ 
പ്രായമായ മനുഷ്യനെ 
കണ്ടോ? അദ്ദേഹമാണ് 
എന്റെ ജീവിതത്തെ മാ
റ്റിമറിച്ചത്. ഒരു ദിവസം 
ജ�ോലി കഴിഞ്ഞ് മട
ങ്ങുന്ന സമയത്ത് വിശപ്പ് 
സ ഹ ി ക് കാ ന ാ വ ാതെ   
സ്വന്തം ശരീരം പുറംത
ള്ളിയ മാലിന്യം ഭക്ഷി
ക്കുന്ന ഈ മനുഷ്യനെ ഞാൻ കണ്ടു. എനിയ്ക്ക് 
എന്നോട് തന്നെ പുച്ഛം ത�ോന്നി. എന്റെ ജീവിതല
ക്ഷ്യം എന്താണ്? സ്വയം ച�ോദിച്ചു. അതിന്റെ ഉത്തര
മാണിത്. തന്റെ ചുറ്റും വിശന്നിരിയ്ക്കുന്നവരെ ഊട്ടാനാ
യിരുന്നു പിന്നെ അദ്ദേഹത്തിന്റെ ജീവിത ലക്ഷ്യം. 
ഇവിടെ കൃഷ്ണകുമാർ ഒന്നുകൂടി കൂട്ടിച്ചേർത്തു: പലരും 
സ്വയം ഇങ്ങനെ ച�ോദിച്ചതു ക�ൊണ്ടാണ് നമുക്ക് പല 
നേട്ടങ്ങളുമുണ്ടായത്. രാജഗ�ോപാൽ സർ അങ്ങനെ 
ച�ോദിച്ചതു ക�ൊണ്ടാണ് പാലിയം ഇന്ത്യ ഉണ്ടായത്. 
ആഷ്‌ല അങ്ങനെ ച�ോദിച്ചതു ക�ൊണ്ടാണ് നമുക്കി
ടയിൽ വലിയ സഹായമായി നില്ക്കുന്നത്. ഞാൻ 
എന്നോടിങ്ങനെ ച�ോദിച്ചതു ക�ൊണ്ടാണ് എനിയ്ക്കി
ന്നീ വേദിയിൽ സംസാരിക്കാൻ കഴിഞ്ഞത്.
ആഗ്രഹിയ്ക്കുന്നത�ൊക്കെ നമ്മിലേയ്‌ക്കെത്തിയ്ക്കുവാൻ 
നമുക്ക് കഴിയുമെന്ന് മറ്റൊരു കഥ പറഞ്ഞുക�ൊ
ണ്ടു ചൂണ്ടിക്കാട്ടി. ഒരിടത്ത് നല്ല മധുരമായി പാടുന്ന 
ഒരു കുരുവിയുണ്ടായിരുന്നു. പക്ഷേ കൂട്ടുകാരില്ല. ഈ 
ല�ോകത്ത് ഏറ്റവും വലിയ വേദന ഒറ്റപ്പെടലാണ്. പ്രി
യപ്പെട്ടവരുടെ മുഖംകറുത്തുള്ള വർത്തമാനം സഹി
യ്ക്കാം. പക്ഷേ ല�ോകത്ത് തനിയ്ക്കായി ആരുമില്ലെന്ന 
സത്യം വേദനാജനകമാണ്. കുരുവി ഒരു മഹാനായ 
സന്യാസിയുടെ അടുത്തെത്തി തന്റെ അവസ്ഥ അറി

എന്റെ ജീവിത ലക്ഷ്യം 
എന്താണ്?

പാലിയം കണ്ണാടി

ലളിത എസ്. 

സ്‌ നേഹം, കരുതൽ, പരിചരണം - സാന്ത്വന 
പരിചരണമെന്നോർക്കുമ്പോൾ മനസ്സിൽ 

ഓടിയെത്തുന്ന കുറേ കാര്യങ്ങൾ. ഇതുമൂന്നും ഒത്തു
ചേരുന്നിടത്താണ് നല്ല ശുശ്രൂഷകരുണ്ടാവുക. മന
സ്സിലും പുറമേയും നന്മയുടെ തിരിതെളിയിച്ച ല�ോക 
പാലിയേറ്റീവ് കെയർ ദിനം കഴിഞ്ഞിട്ട് അധിക
മായിട്ടില്ല. ക�ൊറ�ോണ ചീന്തിക്കളഞ്ഞ മൂന്ന് വർഷ
ങ്ങൾക്കു ശേഷമുള്ള പാലിയം ഇന്ത്യാ കുടുംബത്തി
ന്റെ ഒത്തുകൂടൽ. എല്ലാ മുഖങ്ങളും പ്രകാശപൂരിതമാ
യിരുന്നു. ഒപ്പം ഊർജ്ജവും പ്രസരിപ്പും. വേദിയ�ൊ
രുങ്ങിയത് ക�ോവളം കരകൗശല ഗ്രാമത്തിൽ. വേ
ദിയ്ക്കു ചുറ്റുംനിറഞ്ഞ പ്രകൃതി സൗന്ദര്യവും മന�ോഹ
രമായ കൈവേലകൾ നിറച്ച സ്റ്റാളുകളും എല്ലാവരിലും 
കൗതുകം നിറച്ചു. അവിടേയ്ക്ക് കൂടെയുള്ളവർക്ക് വഴി
തെളിച്ച വിദ്യാർത്ഥി സന്നദ്ധ സേവകരുടെ പ്രവർ
ത്തനങ്ങൾ അഭിനന്ദനാർഹം.
വേദിയിലെ മുഖ്യ ആകർഷണം നൈമിത്ര ഫുഡ്‌സി
ന്റെ ഡയറക്ടർ ദീജ സതീഷും മ�ൊബിലിറ്റി ഇൻ ഡി
സ്‌ട്രോഫി വൈസ് ചെയർമാൻ കൃഷ്ണകുമാറുമായിരു
ന്നു. എഴുന്നേറ്റിരിയ്ക്കാനാവാത്ത കൃഷ്ണകുമാർ ഒരു വീ
ല്‍ചെയറിൽ കിടന്നുക�ൊണ്ടാണ് സദസ്സിനെ അഭി
സംബ�ോധന ചെയ്തത്. ഉസ്താദ് ഹ�ോട്ടൽ എന്ന സി
നിമയിലെ സീൻ ഉദ്ധരിച്ചു ക�ൊണ്ടായിരുന്നു തുടക്കം. 
ഷെഫ് എന്ന പദവിയിൽ അഭിമാനിയ്ക്കുന്ന ക�ൊച്ചു
മകനെ മഹാനായ മറ്റൊരു ഷെഫിന്റടുത്തേയ്ക്ക് ഒരു 
കുറിപ്പുമായി പറഞ്ഞയയ്ക്കുകയാണ് മുത്തശ്ശൻ. കുറിപ്പി
ന്റെ സംഗ്രഹം ഇങ്ങനെ: ഇവന് നന്നായി പാചകം 
ചെയ്യാനറിയാം. എങ്ങനെ എന്നറിയാം പക്ഷേ 
എന്തിനുവേണ്ടി എന്നറിയില്ല. നീയത് ഇവനെ പഠി
പ്പിച്ചു ക�ൊടുക്കണം.
കുറിപ്പുമായി ചെന്ന സുഹൃത്തിന്റെ ക�ൊച്ചുമകന് 
ഒരു ഷെഫായ തന്റെ പുതിയ ജീവിതത്തിന്റെ കഥ 
പറഞ്ഞു ക�ൊടുക്കുന്നു. ഭക്ഷണപ്പൊതികൾ പലർ



26 klbm{X  Unkw_¿ 2022

യിച്ച് പരിതപിക്കുന്നു. ആരുമില്ലാത്ത ഈ വേദന താ
ങ്ങാനാവുന്നില്ല. ഞാനെന്റെ ജീവിതം അവസാനിപ്പി
ക്കാൻ പ�ോകുന്നു. സന്യാസി കുരുവിയെ ആശ്വസി
പ്പിച്ചു. എന്നിട്ടു പറഞ്ഞു, നീ പ�ോയി രാത്രി നന്നായു
റങ്ങു. എന്നിട്ട് രാവിലെ കണ്ണടച്ചിരുന്ന് പറയൂ ''ലവ് 
മി... ലവ് മി... ലവ് മി...' കുരുവി പറഞ്ഞതുപ�ോലെ 
അനുസരിച്ചു. പക്ഷേ ഒരു പ്രയ�ോജനവുമുണ്ടായില്ല. 
നിരാശനായ കുരുവി വീണ്ടും സന്യാസിയുടെ അടു
ത്തെത്തി. അങ്ങ് പറഞ്ഞത് ഞാനനുസരിച്ചു, പക്ഷേ 
ഒരു പ്രയ�ോജനവുമുണ്ടായില്ല. ഞാൻ വീണ്ടും ഒറ്റയ്ക്ക് 
തന്നെ. ഇത്രയും മഹാനായ അങ്ങയ്ക്ക് എന്റെ സങ്കടം 
കാണാനായില്ലല്ലോ. 
സന്യാസി പറഞ്ഞു, നീ നാളെ രാവിലെ ഉണർന്നെഴു
ന്നേറ്റ് ''ലവ് യു... ലവ് യു... ലവ് യു...' എന്ന് പറയുക. 
കുരുവി സന്യാസിയുടെ വാക്കുകൾ ഒരിയ്ക്കൽ കൂടി 
കേൾക്കാൻ തീരുമാനിച്ചു. പിറ്റേ ദിവസം രാവിലെ 
ഉണർന്നെഴുന്നേറ്റ് കണ്ണടച്ചിരുന്ന്കുരുവി പറഞ്ഞു: 
''ലവ് യു... ലവ് യു... ലവ് യു...' വലിയ പ്രതീക്ഷ
യില്ലാതെ കണ്ണടച്ചിരുന്ന കുരുവിയുടെ ചുറ്റും ശബ്ദ
ങ്ങൾ കേൾക്കാൻ തുടങ്ങി. കുരുവി വീണ്ടും അതുത

ന്നെ ആവർത്തിച്ചു. കലപില ശബ്ദം അടുത്തടുത്തു 
വന്നു. കണ്ണ് തുറന്നു ന�ോക്കുമ്പോൾ ചുറ്റും നിറയെ 
പക്ഷികൾ. കുരുവി സന്തോഷംക�ൊണ്ട് മതിമറ
ന്നു. നമ്മളാദ്യം നമ്മളെ സ്‌നേഹിയ്ക്കുക. പിന്നെ മറ്റു
ള്ളവരെ. പൂവിനേയും പുൽത്തകിടിയെയും എല്ലാറ്റി
നേയും സ്‌നേഹിയ്ക്കുക. അതിന് എല്ലാവർക്കും കഴി
യട്ടെയെന്ന് ആഗ്രഹിക്കുന്നു. പ്രാർത്ഥിക്കുന്നു. കൃഷ്ണ
കുമാർ പറഞ്ഞു നിർത്തി.
ഉസ്താദ് ഹ�ോട്ടൽ സിനിമയും കുരുവിയുടെ കഥയും 
മുൻപു കേട്ടിട്ടുള്ളതാണെങ്കിലും, കൃഷ്ണകുമാർ അതു പരാ
മർശിച്ചപ്പോൾ അതിനപ്പുറം ആഴവും പരപ്പും അർ
ത്ഥവും അവയ്ക്കു കൈവന്നതുപ�ോലെ ത�ോന്നി.
മനുഷ്യർ മൂന്നുതരമാണ്. ഒന്നുകിൽ തന്നെമാത്രം 
സ്‌നേഹിക്കുന്നവർ. അല്ലെങ്കിൽ മറ്റുള്ളവരെ മാത്രം. 
അതുമല്ലെങ്കിൽ തന്നെയും മറ്റുള്ളവരെയും സ്‌നേഹി
ക്കുന്നവർ. മൂന്നാമത്തെ ഗ്രൂപ്പിലെത്താൻ എല്ലാവർ
ക്കും കഴിയട്ടെ.

(പാലിയം ഇന്ത്യയുടെ വ�ോളന്റിയറും സഹയാത്ര
യുടെ അസ�ോസിയേറ്റ് എഡിറ്ററുമാണ് ലേഖിക).

ആഷ്‌ലയ�ോട�ൊപ്പം കൃഷ്ണകുമാർ, കേരള ആർട്ട്‌സ് ആൻഡ് ക്രാഫ്റ്റ്‌സ് വില്ലേജിൽ 



കുറച്ച് വർഷങ്ങൾക്കുമുമ്പ്, തിരുവനന്തപുരത്തെ എസ്.എ.റ്റി.  ആശുപത്രിയിലെ പീഡി
യാട്രിക് ഔട്ട്‌പേഷ്യന്റ് ക്ലിനിക്കിൽ, ഡ�ോക്ടറെ കാണാൻ വരുന്ന കുട്ടികൾക്കു ക�ൊടു

ക്കാനായി കളിപ്പാട്ടങ്ങൾ സംഭാവനചെയ്യാൻ ഞങ്ങൾ അഭ്യുദയകാംക്ഷികള�ോട് ആവശ്യപ്പെ
ട്ടു. കളിപ്പാട്ടങ്ങൾ പാലിയം ഇന്ത്യയിലേക്ക് ഒഴുകിത്തുടങ്ങി.

കൂട്ടക്കരച്ചിലുകൾ സ്ഥിരമായി മുഴങ്ങാറുണ്ടായിരുന്ന ആ ചെറിയ ഔട്ട്പേഷ്യന്റ് മുറിയിൽ നിന്ന് 
ചിരിയുടെ മാലപ്പടക്കം ഉയരുന്നതു ശ്രദ്ധിച്ച വഴിപ�ോക്കർ അതിന്റെ രഹസ്യമറിയാൻ ഉള്ളിലേ
ക്ക് എത്തിന�ോക്കി. 

കളികളിൽ മുഴുകിയിരുന്ന കുട്ടികൾ, കൈയിൽ സിറിഞ്ച് തുളച്ചു കയറുന്നതുപ�ോലും ശ്രദ്ധി
ക്കുന്നില്ല! തുടർന്നുള്ള ദിവസങ്ങളിൽ, കുട്ടികളുടെ മനസ്സിൽ ആശുപത്രിയ�ോടുള്ള സമീപനംത
ന്നെ രൂപാന്തരപ്പെടുന്നതാണ ്ഞങ്ങൾകണ്ടത്. ഭയം ഉത്സാഹത്തിനു വഴിമാറിക്കൊടുക്കുന്നു.

പാലിയം ഇന്ത്യയും എസ്.എ.റ്റി ആശുപത്രിയിലെ പീഡിയാട്രിക്‌സ്, പീഡിയാട്രിക്ക് ന്യൂറ�ോളജി 
വിഭാഗങ്ങളുംചേർന്ന് നടത്തുന്ന കുട്ടികളുടെ പാലിയേറ്റീവ് കെയർ ക്ലിനിക്കിലെത്തുന്ന ഈ 
കുഞ്ഞുങ്ങളുടെ സന്തോഷത്തിനുവേണ്ടി വീണ്ടും ഞങ്ങൾ നിങ്ങളുടെ സഹായംതേടുന്നു. 
അധികവും പാവപ്പെട്ട കുടുംബങ്ങളിൽനിന്നു വരുന്ന ഇവരുടെ മുഖത്ത് പുഞ്ചിരിയും ഹൃദ
യത്തിൽ സന്തോഷവും ക�ൊണ്ടുവരാൻ നമുക്ക് കൈക�ോർക്കാം!

കളിപ്പാട്ടങ്ങളും പുസ്തകങ്ങളും സംഭാവന ചെയ്യാൻ താത്പര്യമുള്ളവർ ദയവായി ഞങ്ങളു
മായി ബന്ധപ്പെടുക. (വളരെ ചെറിയ കളിപ്പാട്ടങ്ങൾ, മൂർച്ചയുള്ള ഭാഗങ്ങളുള്ളവ, ബാറ്ററി ഉപ
യ�ോഗിച്ചുള്ളവ ഒഴിവാക്കുക. ഞങ്ങള�ോടു സംസാരിച്ചതിനു ശേഷം മാത്രം കളിപ്പാട്ടങ്ങൾ അയ
യ്ക്കുക.) പണമായി അയയ്ക്കാൻ താത്പര്യമുള്ളവരും ബന്ധപ്പെടുക.

